
MOKANGAMI

 …awa lisusu, na Nkombo na Nkolo Yesu, pe koyoka
misala minene pe ya nguya oyo Osáláki, liboso. Sikawa

totelemi námotema lúkúluku, matísá kondima na biso pe pakólá
biso, mpo tóndima ete makambo touti kosenga na mpokwa oyo
ekopesamela biso. Yo oyebi moko na moko na bango, pe nyonso
oyo bango basengi. Pe tobondeli mpo na bango, koleka mingi,
Nkolo, mpo na baoyo bakómi mpenza pene na liwa. Pesa kimia
na molimo na bango, soki ezali naino kuna te. Pesa lobiko na
nzoto na bango. Kokisa yango, Nkolo.

2 Pambola liyangani na biso. To—tobondeli, Nkolo, na
liyangani ya mabondeli ya mpokwa ya mokolo ya misato oyo,
wana tosangani, koyebáká ete bisika nyonso bato mibale to
koleka basangani elongo, Okozala elongo na biso. Pe tosengi
na Yo, Nkolo, ete ópesa biso Liloba na Yo na mpokwa ya lelo.
Loba na biso, Nkolo, pe kebisa mitema na biso, na lolenge ya
kokamwa, mpo tóyeba ndenge ya komikamba mpo na ntango
ya nkembo oyo ezali liboso, wana tondimi ete tokómi kobelema
pene na Boyei na Nkolo.

3 Totondi Yo mpo ete bato babandi sikawa komona motuya
ya kondima mpo na bango, pe koyeba oyo kondima ezali. Pe na
koyebáká, ata kotóndo Yo mpo na mayangani oyo ezali liboso,
na kondimáká ete Yo okosala likambo. Nkolo, tozali kozela na
motema lúkúluku, lokola na ntango ya kala, na kondimáká ete
ntango ekómi pene mpo na ntango oyo Okofungola maninísa ya
Lola mpo na kosopa bilaka oyo Nzambe alakaki mpo na ntango
ya suka oyo.

4 Sikawa, tosengi na Yo, Nkolo, ete—ete ózala na bato
nyonso, na bikólo nyonso, ndenge lelo toyoki ebele mpenza na
nzinganzinga, bipai nyonso, bazali na bosenga. Kokisela bango
bosenga na bango, Nkolo. Pe tobondeli ete tómona lo—loboko
monene ya Nzambe kosala na mokili mobimba, kati na baoyo
bazali koluka likambo monene oyo.

5 Limbisa biso na masumu na biso. Pesa biso etumbu, Nkolo,
na Molimo na Yo pe Liloba na Yo, mpo tókoka kozua disiplini,
lokola basali ya botosi, basali ya botosi kati na mokano na
Nzambe. Tika ete tómikanisela, pe tómeka kokanisa na mitema
na biso, ndenge Baklisto ya ebandeli basalaki. Lolenge ya
bato oyo tolingaki kokutana na bango, soki tokutanaki na
baoyo bazaláká mpenza elongo na Yo. Ndenge bilongi na bango
esengelaki kongala na kondima pe na esengo. Ndenge bomoi
na bango esengelaki kozala Liloba na bomoi ya Nzambe,
bobele “mikanda mikomami pe mitángami na bato nyonso,”

wana bazalaki kotambola na kati na bato. Nzambe, kokisa
yango lisusu.
6 Tika ete bomoi na biso étósa Yo solo, na lolenge ete Molimo
Mosantu ábika Ye moko na nzela na biso, pe ákoloba na nzela
na biso, Nkolo. Tika ete tómikanisela, na makanisi na biso,
wana tozali kotámbola na balabala pe kokutana na bato ya
mokili, totindami kozala lokola bango te. Tómitiya pembeni
mpo na kotikela bango esika, Nkolo, na bisika na bango oyo
elongobani, awa na mokili. Tokofanda na sima, na koyebáká ete
tozali bantóma ya mokili mosusu. Tozali na Bokonzi oyo ezali
koya kozua bokonzi, Nkolo. Pe Mokonzi na biso monene, kala
mingi te akoya kokonza bokonzi nyonso oyo ezali na mabelé na
Ye. Ye akokamba pe akokonza; elongo na Ye awa namokili, mibu
nkoto, pe tokozala na Ye libela.
7 Na kokanisáká likambo yango, Nkolo, tozali sikawa kozela
eyano na libondeli na biso. Totaleli eyambela na biso. Soki
tosalaki eloko moko, tolobaki eloko moko, to tokanisaki eloko
oyo ezalaki libanda na mokano na Yo ya nkembo, tika ete Makila
na Yesu Klisto épétola biso.
8 Kambá biso, Nkolo, ndenge ndeko mwasi alobi na mpokwa
oyo, na ntina na ye ná mobali na ye, mpo na kokamata nzela
ya Chicago. Kambá bango, Nkolo Nzambe, kino na esika oyo
Okoki kosalela bango, ete bákoka kozala pole mpo na bamosusu
oyo bazali kotelengana kati na molílí, baoyo bayebi Nkolo na
biso Yesu te. Sikawa, totiki liyangani na maboko na Yo, wana
tókoyoka Liloba na Yo ya kosémbola, mpo tóyeba komilengela
mpo na ngonga ya nkembo oyo, tosengi yango na Nkombo na
Yesu. Amen.

[Maloba mazangi na eteni oyo ya bande. Ndeko Neville
abakisi maloba—N.D.E.]

Nkolo ápambola yo. Natondi yo, ndeko.
9 Nazelaki mpenza likambo oyo te. Ngai, lokola nazali awa
na engumba na biso, namiyokaki lokola ete esengelaki mpenza
nákende epai moko te, nokinoki, nalingaki komiyoka mabe
mpenza, ete náfanda na ndako pe náya na liyangani ya
mabondeli te. Pe nayei kaka bongo, nambalakaka, na ngaimoko,
ata mpo na libota na ngai. Nautaki kokota, pe nabimaki mbala
moko. Bongo, nalobaki: “Nakei na liyangani ya mabondeli.” Pe
ye mwasi na ngai azuaki ata ntango ya komilengela mpo na koya
te, boye, ayebaki te ete nazalaki koya.
10 Boye nasepeli koyoka litatoli ya ndeko mwasi wana, na
ndeko mobali, na ntina na Pole wana na Caroline du Sud, to na
Caroline du Nord, na esika moko boye. Ezalaki na Greenville?
[Ndeko mwasi moko alobi: “Te. Na Southern Pines.”—N.D.E.]
Southern Pines. Iyo.

11 Ndeko Lee Vayle azalaki awa lelo. Nabatisi ye, lelo, na
mosala ya libatisi awa lelo. Ndeko Lee Vayle, boyebi, moko na
batei kuna, Ndeko Parker Thomas. Ezalaki na…
12 Nakanisi lisusu nta—ntango oyo, elílíngí ezipáká ndeko
mwasi moko. Ezalaki kotatolama moko monene, ndeko mwasi,
mpo na oyo…Mbala mosusu, Molimo Mosantu akotika biso
tókende liboso pe akomeka kondima na biso, mpo na komona
oyo…akomeka pe kondima ya bato mosusu. Soki ozali kotala
eloko moko sémba, omoni eloko moko, pe olobi yango; bamosusu
bákotala kasi bákomona yango te, bakoloba ezali wana te.
Bomoni? Kasi ezali mpenza wana.
13 Boye, moto moko te akokaki komona Pole oyo etelemaki
likolo na Polo, kasi Ezalaki wana. Moto moko te amonaki ebenga
wana kokita uta na Likolo, na lolenge ya Pole wana, pe etelemaki
likolo na Yesu, bobele Yoane ye moko. Kasi Ezalaki wana.
Bomoni?
14 Pe, bongo, na sima, ntango nazalaki koyebisa bato ete
Pole yango ezali lokola Likonzi na Móto, moto moko te
alingaki kondima yango. Kasi sikawa, líso ya masíni ya fotó
etalisaki Yango.

Na ndenge molimomabe ezalaka molílí.
15 Ezali kaka lokola bomoi na biso, tozali bilílíngí. Pe tozali,
soki tozali pole, tozali, soki bomoi na biso elongobani na Pole ya
eleko yango, tozali kotambola kati na Pole.
16 Ezali kaka lokola otali libanda pe olobi: “Namoni moi,”
na ntango ya moi. O—omoni nde elílíngi ya moi. Ezali nde
kotalisama ya moi. Yango moko, ezali moi te, kasi ezali kotalisa
ete moimoko ezali. Ezali kotalisa ete moimoko ezali.
17 Boye sika soki namoni, ndakisa lokola bofandi kuna, bozali
kosalela bavantilatére, kosololáká, yango elingi koloba bozali na
bomoi, kasi ezali bobele elílíngí ya bomoi.
18 Mpamba te, eloko nyonso esengeli kozala na molílí na kati
na yango, mpo ébimisa elílíngí. Bomoni? Mpamba te, elílíngí
esengeli kozala na molílí pe pole oyo ekokani, mpo ébimisa
elílíngí. Pe ekoki kozala molílí na mobimba te, pe ekoki kozala
pole na mobimba te. Soki ezali molílí, ezali mpenza molílí. Soki
ezali pole, elílíngí ezali te, eloko moko te mpo na kopesa elílíngi.
Kasi soki molílí ná pole esangani, ekobimisa elílíngí.
19 Boye, tozali mpenza bilílíngí ya pole. Ozali kotalisa bomoi
oyo euti esika moko boye. Soki ozali, pe Moklisto, lokola oyo
ezali elílíngí, yango ezali bobele kotalisa ete Bomoi moko ezali
na esika oyo okoki kokufa te, mpamba te bomoi oyo ezali na kufa
na kati na yango. Bomoni? Kasi ezali elílíngí, mpamba te ozali
na bomoi, ozali ekelamu oyo etámbolaka ná makoki ya komona,
kokanisa, kotámbola, pe ya koloba, ná biyokeli mitano ya nzoto.
Kasi ata bongo boyebi, bango, bazali kokufa. Pe mikakatano

ezali mingi mpenza. Boyebi, ekoki bobele kozala…Ezali elílí,
bomoni, kotalisa ete bomoi ná kufa esangani esikamoko.
20 Oyo ya nzoto esengeli kokufa. Kasi soki na bomoi na yo, oyo
ekufaka, ozali kotalisa Pole ya Lola, boye ozali kotalisa Bomoi
na Seko, Nzambe. Boye ntango okokufa, okoki kokende bobele
na Pole wana, mpo Yango nde oyo yo otalisaki.
21 Soki ozali moto yamokili yamolílí, okotalisa yango, pe okoki
kosala, kokende epai mosusu te bobele na molílí. Bomoni? Boye
biso tozali na kati na elílí. Boye, ndenge mpenza tozali komona
Molimo Mosantu ákotalisa Pole pe Bomoi, boye pe nde kufa
etalisaka molílí.
22 Pe nyonso mibale yango oyo. Lob-…na suka ya póso oyo,
ntango mosusu na lomingo, tokozua fotó ya moke yango, koyeisa
yangomonene, mpo ékoka kotiama likolo na etánda.
23 Esika oyo, fotó na bino etiami kuna na etánda. Nayebi te soki
bomonaki yango, to te. Na sima…

Pe eleki penepene na póso moko, na—na Jamaïque, epai
nazalaki kosala mosala ya ntoma…Totindaka babande na
mokili mobimba. Pe Bilembo Nsambo ekómi kino na…mosika
na kati ya bituka ya Jamaïque, mosika kuna na kati. Pe babíkaka
na lolenge ya kala mpenza kuna, na sima ya ngómba ya Blue
Mountain. Pe bato ya mboka, ntango mosusu, bazali na—na
aparey kaset oyo topésá bango, ezali lokola Victrola ya kala, oyo
osengeli ko—kobalola manivelle, na sima o—otiki yango ébeta
ndenge wana. Bongo, sima na mwa miníti, moto moko esengeli
ábalola manivelle.
24 Etónga yango bazalaki na—na mwa…baterí, baterí ya volt
motoba, to eloko mosusu ya bongo, mpo na kobeta manietofóni.
Pe ba—bafandaki bango nyonso elongo, motángo ya bato lokola
oyo awa na mpokwa oyo, bazalaki koyoka Bilembo wana,
nabanzi ezalaki yango. Pe wana nazalaki koloba, bamonaki
Likonzi na Móto moko wana, eyaki kokóta na ndako, ekendeki
kino epai manietofóni ezalaki pe ekitaki likolo na yango. Pe
bakendeki kozua aparey ya fotó pe bakangaki Yango fotó. Kaka
Yangomokompenza, Yangowana, etelemiwana, likolo na yango.
Sika tozali koyeisa yango monene, mpo tókoka kotia yango kuna
likolo na—na etánda, mpo bókoka komona yango.
25 Tozongisi matondi mingi mpo na ngolu na Nzambe oyo
ekotisami epai na biso…ememi biso na Bozali na Ye na eleko
oyo.Na yango tokozongisamatondi na ntina namakambo ebele.
26 Sikawa, nabanzi nakotala naino awa mpo námona soki
nakoki kozuamwa,mwa nkomá tomwa, likambomoko boye, oyo
nasílá kolobela. To, épesa biso mwa—mwa…Nakomaki mwa
makambo awa, ata bongo, awa na kayémoko. Soki nakoki kozua
likambo moko, ntango mosusu Nkolo akopesa ngai likambo ya
kolobela, wana tozali kobondela.

Sikawa, tozali kozela lomingo namitema lúkúluku.
27 Natikali kolobela yango na Mateya. Pe, mokolo ya lomingo,
nakangaki bino awa ntango molai, likolo na: “Mpo na nini ozali
kogánga epai naNgai? Lobela libota pe bókende liboso.”
28 Boye, mokolo ya lomingo ekozala liyangani ya lobiko na
nzoto, kobondela mpo na babeli. Sikawa, na likambo oyo etali
babeli, pe ntina moko esengeli kozala ete bango babeli bábíka
te, na ntango tobondeli mpo na bango. Pe, soki Nkolo alingi,
nalingi pe koteya liteya moko ya mokuse mpenza mokolo ya
lomingo na ntongo. Boye, nakosala liyangani mpo na babeli,
pe nakobondela mpo na bato nyonso. Pe Billy Paul to bayíke
kati na bango bakozala awa mokolo ya lomingo na ntongo,
na bangonga ya mwambe, ntango ndakonzambe efungwamaka,
mpo na kokabolela bato bakalati wana bazali kokota na ekuke,
to ntango nyonso oyo bakokóma.
29 Pe sikawa, boye, nalingi komeka, nakanisi Nkolo, na lolenge
moko boye, apesi ngai mwa lisosoli ya koyeba bantína oyo
bato mosusu bákobikisama te. Pe na—nandimi ete ezali kozanga
kososola. Pe na—nandimi, ntango mosusu, tokolobela yango,
mokolo ya lomingo na ntongo, soki Nkolo alingi.
30 Sikawa, liyangani ya kobondela ya mokolo ya misato na
mpokwa ezali bobele liyangani ya mokuse, tokutanaka pe
tokobondela, lokola namomesano, pe tokosangana elongo.
31 Mbala mosusu, na—nandimi ‘te moko na makambo minene
oyo namoni na eleko oyo, ezali kozanga bosembo na makambo
oyo tondimaka. Bomoni? Bomoni? Na mikolo ya John Wesley,
soki Nzambe ásálaka na eleko wana, makambo oyo Asali lelo,
elingaki kosala nini; na mikolo ya Martin Luther, to nini
mosusu? Kaka oyo tozali komona Ye kosala, ezali kotatolama
mbala moko na Lingomba, na nzela ya Molimo, pe na nzela na
zebi, pe na makambo nyonso, eloko na—na—na yango esengeli
kotalisama polele. Pe Liloba na Nzambe awa ezali kosakola
Yango pe koloba Yango liboso ete Yango ékokisama. Na sima
kobakisa wana, kosakoláká, pe kotalisáká likambo mpenza oyo
Alobaki, ekokokisama mpenza na ndenge elongobani, oyo Ye
alobaki mpenza. Kasi ata bongo, tofandi na mwa goigói, lokola
soki tozali komituna. “Ee, nazali komituna soki ekokaki kozala
ngai? Nazali komituna soki ekokaki kozala bobele li—lingomba,
mobimba? To—to, nazali komituna soki ngai pe nazali kati
ya likambo Oyo?” Nakanisi, mokolo ya lomingo na ntongo,
nakomeka kolobela ndambo na mwa mibeko wana mpo ékoka
kofungola biso miso mwa moke.
32 Sikawa, na mpokwa oyo, namonaki eloko moko, nauti kozua
yango kaka awa, liboso náyá. Namilobelaki: “Bongo soki Ndeko
Neville, soki nakómi kuna, esalemi ete alobi: ‘Yáká koteya,’
pe afandi na ye?” Bomoni? Namilobelaki: “Malamu nákoma

Makomi mibale to misato.” Mpamba te, nayebi, ye, azali ndeko
mokomalamumingi, pe to—tosepelaka na yemingi.
33 Liboso ete tóbondela na ntina na Liloba, nalingi kolakisa
nde—ndeko moko. Nabosani kutu ná nkombo na ye sikawa,
bazali mibale. Bazali awa, baninga na ngai. E…Bazali batei pe
ba-évangéliste, kati na elanga, bákokende nde. BayokakiMateya
oyo na bande. Pe denomination ya mangomba oyo bango baúteli
ekesani, bilenge mibali mibale. Pe elenge mobali yango, moko na
bango asepeli na yango mingi, na lolenge ete ayaki na mpepo, na
Tucson, kalamingi te, na suka ya liyangani. Nabanzi nazalaki na
Dejené ya Ba-Hommes d’Affaires. Pe elengemobali yango, elenge
mobali malamu, ayaki kuna. Pe azali…
34 Bauti na Kansas. Pe bayei tééé awa mpo ngai nábalisa
bango. Nasepeli na yango. Komona bato oyo bandimeli mpenza
mabondeli na yo, bandimi ete Nzambe akoyoka pe akoyanola;
bilenge oyo bazali kobanda na bomoi, boye. Pe ntango bakómaki
awa, lobi, mpo nábalisa bango, atako bamemaki biyano ya ba-
examen na bango ya makila, bayebisi bango ete mobeko ya
Indiana esengi ete bázela awa na etúka, mikolo misato, liboso
ete bábalisama. Boye, bakoki kobálisama te liboso na mokolo ya
mitano na ntongo.
35 Pe nakosenga na ndeko na biso oyo kuna na suka, soki
akolinga kotelema mpo áyebisa biso nani ye azali, ná mwasi na
ye ya bonzenga oyo kuna, pe ndekomobali oyo alandi.
36 [Ndeko yango alobi: “Matondi, Ndeko Branham. Ezali
litómba kozala awa. Nkombo na ngai Ndeko Roger O’Neil,
nafandaka na Kansas, nakendeke na elanga, lokola evangeliste,
koyebisa bato ete: ‘Yesu asikolaka, abikisaka, na nzela na
kondima Yesu…?…’ Namemaka ntango nyonso…?…Oyo
nde mobandami na ngai, Patricia Brown. Tokobalana mokolo ya
mitano. Oyo azali evangeliste elongo na ngai pe tosalaka na ye
elongo,NdekoRonnieHunt, awa na suka. Pe oyo ndemobandami
na ye, Carol…?…Pe tosepeli kozala awa na mpokwa oyo.”—
N.D.E.]
37 Matondi, mingi. Totómbeli na bilenge bantóma oyo, mpo
na mosala ya Nkolo Yesu, mapamboli na Nzambe, mpo étinda
bango nokinoki. Pe ndenge nazali komituna, wana tozali kozela
Boyei ya Nkolo, soki namoni bilenge mibali pe bilenge basi
oyo bazali na mwango na motema, ya kosalela Klisto, yango
esepelisaka ngai mpenza, bomoni, komona bango kokóla boye.
Nkolo ápambola bino, na bozui mingi, ndeko na ngai mobali,
ndeko na ngai mwasi.
38 Sikawa tózua Búku moko ya moke, oyo natéyá naino uta na
yango te, na bomoi na ngai. Pe ezali mpenza…Mokapo moko
mpamba, Búku ya Filemó. Pe ezali…
39 Nazali se mwa Irlandais moko ya moke, pe na—pe nazali
mpenza na mwa ebende moko nzinganzinga ya míno na ngai

ya nse, mpo na kosimba míno mibale to misato na esika na
yango. Ngai, ngai, ntango mosusu natángaka bankombo yango
malamu te, nzoka nde nayebi yango malamu mpenza. Pe mbala
mosusu nakokaka kotánga yango malamu te, mpo natángá te.
Boye, “Filemo,” ndenge moto moko alobi kuna na sima, oyo ngai
nakanisi yango nde ndenge esengeli kotángama.
40 Sikawa, molongo ya 1, nalingi kozua bobele liloba moko to
mibale kouta na yango.

Polo, mokangami ya Yesu Klisto,…
41 Pe yango nde nakosalela na mpokwa oyo, lokola motó ya
liteya, soki Nkolo alingi, ezali nde:Mokangami.
42 Sikawa, ezali mpasi mpo ókanisa ete Polo azali komimona
mokangami. Moto abotamá na bonsomi, atondisamá na Molimo
Mosantu, kasi amibengi “mokangami.”
43 Boye sika tomoni ete, ntango azali kosolola na Bakolinti:
“Polo, ntóma ya Yesu Klisto.” Na mbala mosusu: “Polo, mosali
ya Yesu Klisto na mokano na Nzambe,” ntango azali kosolola
na Timoté, bibiangelo ndenge na ndenge. Sika ntango azalaki
kokomela Filemo awa, alobaki: “Polo, mokangami ya Yesu
Klisto.” “Polo, ntóma,” nakosepela koteya na ntina na yango na
mpokwa moko. “Polo, mo—mosali,” koteya na ntina na yango.
Na sima, “Polo, mokangami.”
44 Kasi, nampokwa oyo, lokola ekosenga kozua bangonga ebele
mpo na koyekola mpenza moko na mateya yango, nakosepela
kozua, na mpokwa oyo, “Polo, mokangami,” pe kozua motó na
liteya:Mokangami.

Sikawa, tógúmba mitó mwamoke.
45 Nkolo Yesu, moto nyonso, oyo azali na makoki ya nzoto,
akoki kobalola nkasa ya Biblia oyo, kasi bobele MolimoMosantu
nde akoki kolimbola Yango na lolenge oyo elongobani. Tosengi
ete Ye áya sikawa kosunga biso mpo tósosola oyo yango ezalaki,
kolobela, mosakoli monene oyo, ya nguya, Polo, kasi ata bongo
amibengi “mokangami.” Tika ete Molimo Mosantu ámonisa
biso yango, wana tozali kotalela Ye, na Nkombo na Yesu
Klisto. Amen.
46 Sikawa, nazali kokanisa Polo, ntango akomelaki Filemo
mokanda oyo, ndenge azalaki na boloko, kuna na kashó
ya engumba yango, mo—mo—mokangami. Pe, kokokana na
mosala na ye, akokaki koyeba malamu mpenza ndimbola ya
liloba yango. Azingamaki na—na—ba bibende. A—akokaki kozua
bonsomi bobele soki moto moko apesi ye bonsomi. Pe ayebaki,
oyo yango ezalaki, kozalamokangami. Na yango, lisusu, nandimi
ete ye ntó—ntóma alingaki koloba bobele…alobelaki yango
mpenza mpo na ndenge oyo ye azalaki te, lokola mokangami,
ndenge nzoto na ye—na ye efandi awa, kati na—kati na boloko
yango. Kasi nandimi ete azalaki nde kolobela e—ezalela na ye,

mo—mo—molimo na ye, mokano na ye, lokola mokangami ya
Yesu Klisto.
47 Sikawa, biso nyonso tobotámá na bonsomi ya kopona, mpo
na kozua mokano nyonso oyo tolingi. Nzambe nde asálá yango
na boyengebene mpenza. Mpamba te, esengeli Átia bato nyonso
na moboko moko, soki te, Atiaki moto oyo asengelaki te na…
Atiaki moto ya liboso na moboko oyo esengelaki te, ndenge
Apesaki ye bonsomi ya kopona. Bomoni? Na mpokwa oyo, tozali
mpenza ndenge moko na Adama ná Ewa. Bokeseni ezali te.
Malamu ná mabe ezali liboso na moko na moko na biso. Bomoi
ná kufa, tokoki kopona; etali se yo,mpo na kosala yango. Omoni?
48 Yango nde lolenge Adama ná Ewa basalaki, pe, bomoni, pe—
pe baponaki mabe. Pe sikawa, yango nde ekotisaki molóngó
mobimba, ya bato nyonso, na nse na kufa, bázua etúmbu ya kufa.
49 Na sima ndeNzambe akitaki na lolenge yamoto, azuaki kufa
yango, pe afutaki etúmbu ya kufa, mpo ba…bato na Ye, oyo
bazalaki namposa ya ko—kozala na bonsomi, bázua bonsomi.
50 Boye, soki Azuaki biso, na ndenge moko oyo Azuaki Adama
ná Ewa te, Alekisi biso kaka na nzela ya eloko moko boye,
pe Alobaki: “Nakobikisa bino, bólinga kobikisama to te,” boye
Atiaki Adama ná Ewa na—na moboko ya mabe, bomoni. Kasi
moko na moko na biso, lelo oyo, asengeli kopona, kati na kufa
ná bomoi. Tokoki kosala yango.
51 Kaka ndenge nauti koloba, soki pole na yo ekotalisa, bomoi
na yo ekotalisa mpenza ngámbo nini yo ozali. Etali te ngámbo
nini yo olobi ete ozali. Makambo osalaka, mikolo nyonso, nde
etalisaka oyo yo ozali. Boyóká elobela ya kala oyo: “Bomoi na
yo ékosala makelele mingi, nákokoka koyoka litatoli na yo te.”
Bomoni? Mi—misala na yo ékosalamakelele mingi.
52 Nandimaka ntango nyonso makambo ya kogánga pe
kopumbwa. Kasi nalobaka ntango nyonso: “Kopumbwa likolo
mingi koleka bomoi na yo te, mpo mokili ekokengela yango.”
Bomoni? Osengeli bobele kopumbwa na bosanda ya bomoi na
yo, boye, mpamba te moto moko azali kokengela yo. Pe sikawa,
ntango…
53 Bato balingaka koya na losambo te. Bango—bango, mingi
kati na bango balingaka kosala yango te. Pe bamosusu kati
na bango, oyo bayaka te, bazali bato na bosembo. Bamóná
bosoto mingi na lingomba, na lolenge ete balingaka kozala na
likambo moko te ya kosala ná yango. Pe mbala mingi, tozali
kolobela likanisi yango na ndenge ya polele, ezali mpasi mpo
na kolobela bango, bomoni, mpo na—na lolenge bato basalaka.
Baoyo bamibengaka Baklisto. Libaku ya monene mpenza koleka
oyo mokili ezali na yango, ezali nde mibali mpe basi oyo
balobaka ete bazali Baklisto, kasi bazali kobika bomoi moko ya
kokesana na maloba na bango. Ya solo.

54 Kasi, mpo na koyokisama mawa ekozala nde na Esambiselo.
Boye, mosumuki, moto na mombongo ya mabe, mobeti masano
ya mbongo, moto na ekóbo, ye—ye akoyokisama mawa te
ntango bakotángela ye etúmbu: “Kende na móto ya seko.” Ye
akoyokisama mawa te. Kasi moto oyo azali koluka komibomba
ya lolenge ya mosambeli moko ya maloba, elenge mobali wana
nde akoyokisama mawa na Mokolo ya Kosambisama. Bomoni?
Oyo alobaka ete azali Moklisto, kasi azali kobika ndenge
mosusu. Elingaki kozala malamu koleka ete alobá ata liloba
moko te, uta ebandeli, na esika ya kobanda kobika ndenge
mosusu. Mpamba te, ye nde libaku monene mpenza koleka oyo
tozali na yango, ezali nde moto oyo alobaka ete a—a—azali
Moklisto, kasi azali kobika ndenge mosusu.
55 Ntango nyonso, komekaka bomoi na yo te na nguya oyo ozali
na yango ya kosala bikamwa. Pe tomimekaka te na boyebi oyo
tozali na yango ya Liloba. Kasi mímekaka ntango nyonso, tálaka
na sima pe kotángáká lolenge ya mbuma oyo bomoi na yo ezali
kobóta na ngonga oyo. Bomoni?
56 Ndenge nateyaki eleki mwa ntango, na liyangani ya bato
na mombongo na Phoenix, Arizona, likolo na kotalisama ya
Yesu, kotalisa Bomoi ya Baklisto. Nalobaki ete nabótámá awa
na Kentucky, epai oyo ezali na makambo ya kala mpenza, koleka
mingi ntango nazaláká mwana moke. Pe mwana mobali ya moke
oyo atikálá kofanda na—na—na—na ndako moko te lokola oyo
tozali na yango awa, epai basi kitoko batóndá, oyo balingá
komítálatala na talatála, na ndakomobimba, mpo na kobongisa-
bongisa suki na bango, pe nyonso wana. Kasi ye azalaki na mwa
talatála moko, mwa eteni moko oyo abákaki yango na nzete
moko kuna libanda, pembeni na ebóngá ya kosukola, epai mama
ná tata na ye bazalaki kosukola, kosanola suki, pe nyonso wana,
namwa eteni ya talatála ya kala oyo ebakamaki na nzete.
57 Solompenza, wana nde lolenge ya ndako oyo tozali na yango.
Moto nyonso alingi komona talatála, biso bana, esengelaki tozua
sandúku moko pe komata likolo ya ebóngá yango ya kosukola,
mpo na komitala na mwa eteni ya—ya talatála oyo, ngai moko,
nalokótáká na fúlu. Ezalaki kuna na Kentucky te. Ezalaki nde
awa na Indiana, awa na Utica Pike.
58 Na yango, mwana oyo atikálá komimona mpenza ndenge
wana mokolo moko te. Boye, ayaki na engumba, kotala koko
na ye ya mwasi. Pe na…Ntango azalaki kotambola-tambola
na ba-chambre, ndako ya koko na ye ezalaki na talatála ya
monene na ekuke. Na boye, mwana moke yango, nakopotáká
mbangu na—na chambre yango, amonaki mwana moke mosusu
liboso na ye. Mwana moke yango pe, azalaki kokima mbangu.
Bongo akanisaki ete átelema mwa moke mpo átala eloko nini
mwana moke yango akosala. Ntango atelemaki, mwana yango
pe atelemaki. Ntango abalolaki motó, mwana yango pe abalolaki
motó. Akwanzaki motó, mwana yango pe akwanzaki motó.

Sukasuka, apusanaki, mpo áyeba malamu. Pe abalukaki. Mama
na ye azalaki kotala ye, ná koko na ye, na kokamwáká. Alobaki:
“Ee, mama, ezali nde ngai.”
59 Boye nalobaki, ete: “Biso, pe, tozali kotalisa eloko moko.”
Bomoni? Bomoi na biso ezali kotalisama.
60 Sika, soki tobikaki na ntango ya Nowa, ngambo ya nani
tolingaki kozua? Ngambo nini tolingaki kozua na eleko monene
wana oyo Nowa abikaki kati na yango? Ngambo nini tolingaki
kozua na mikolo ya Mose? Ngambo nini tolingaki kozua na
eleko ya Eliya, mosakoli, ntango mokili mobimba ezindaki na—
na makambo ya mikolo wana, ya—ya bato ebele, lokola Yezabele
ya mikolo oyo, pe ememaki basali na Yawe nyonso na makambo
ya mokili? Pe lingomba ná banganganzambe, bango nyonso
bazalaki kogúmbamela ye. Olingaki kozua ngambo ya koluka
koyebana, to olingaki kozua ngambo na Eliya?
61 Bongo, na mikolo ya Nkolo Yesu, na ntango tolingaki
kokanisa ete azalaki Moto ayebáná te, atángá te na ndenge
ya mokili, bakokaki komona eteyelo moko te oyo Ye atángá,
pe bo—bonkúmú ya likindo moke te. Pe—pe lisusu akólaki na
nkombo ya “mwana makango.” Bongo na sima kobima, koteya
Nsango Malamu oyo ekesenaki na nyonso oyo bateyáká bango.
Mpenza…Pe kopameláká batei pe bibongiseli na bango, pe
nyonso wana.
62 Pe bibongiseli bapesaki li—li—lisakola moko: “Soki moto
moko akei ata koyokamobali wana oyo bazali kobengamosakoli,
akolongwa na sinagoga,” yango ezalaki li—lisúmu ya liwa.
Basengelaki koloba na ntina na yango. Nzela bobele moko
oyo bakokaki kosambela ezalaki nde na nse na makila ya
mwana mpate. Basengelaki koya na mbeka oyo. Na—na bongo
bazalaki kokoma basundolami, pe ezalaki mpenza likambo
moko monene.
63 Kasi Mobali oyo akipaki makambo yango te. Nzoka nde,
Alongobanaki mpenza na Makomi, kasi na ndenge oyo bango
bayebaki Yango te. Ngambo nini olingaki kozua? Bomoni?
Sikawa, kosala te…Bomoi na yo oyo ozali kobika sikawa,
ezali kotalisa lelo bobele eloko olingaki kosala na eleko wana,
mpamba te ozali bobele ya kokangama na molimo yango lelo.
Bomoni? Soki ozui ngambo wana sikaoyo, elongo na bango,
olingaki pe kosala yango na ntango wana. Mpamba te, molimo
moko oyo ezali kati na yo na ngonga oyo nde ezalaki kati na bato
na ntango wana. Bomoni?
64 Zabolo alongolaka molimo na ye te; atámbolaka nde longwa
na moto moko kino na moto mosusu.
65 Nzambe pe, alongolaka Molimo na Ye, ata moke te;
Etambolaka longwa na moto moko kino na moto mosusu.
Bomoni?

66 Bongo, Molimo mpenza oyo ezalaki likolo na Eliya nde
ekitaki likolo na Elisa, bobele Yango nde ekitaki likolo na Yoane
Mobatisi, pe bongo na bongo.
67 Molimo Mosantu oyo, ezalaki likolo na Klisto, ekitaki likolo
na bayekoli, ékokoba, pe ezali bobele likolo na bato. Bomoni?
Nzambe alongolaka Molimo na Ye te.

Boye epesameli na biso, tópona.
68 Pe ná—nákomóna te awa, epai oyo Polo azalaki koyokamawa
na likambo moko boye, kolobáká ete ayokaki mawa mpo azalaki
mokangami. Kasi azalaki komilakisa…Nandimi ete Polo, wana
azalaki kokoma mokanda oyo na ekomeli wana, ezalaki Molimo
Mosantu nde ékotindáká ye ákoma yango. Mpo, mbala mosusu,
ata na mpokwa ya lelo, tókoka kozua ndimbola ya litángi na
biso, mpo na kotalisa ntina nini Polo asalaki bongo. Mpamba te,
ezali Makomi, pe Makomi ezali ya Libela. Nandimi, ete, wana
afandaki kati na bolóko mabe wana, ya kala, Polo akomelaki
nde moninga na ye oyo, ndeko na ye, ete azalaki “mokangami ya
Yesu Klisto”. Boye, akokaki kotalisa yango, na nzela ya biloko
oyo azalaki komona zinga-zinga na ye. Boye, azalaki na bolóko,
kasi wana ezalaki likambo azalaki koloba na, mo—mosali ya
Klisto oyo te, motei elongo na ye. Azalaki nde koloba ete azalaki
mokangami naLiloba yaYesuKlisto,mpoKlisto azali Liloba.
69 Pe Polo azalaki moto yamayele mingi na eleko na ye. Azalaki
na mposa ya makambo minene. Azalaki mo—azalaki mo—mo—
moto oyo ayekolisamaki na…epai na bato, epai na mobali
moko na nkombo ya Gamaliele, oyo azalaki molakisi monene
na eleko na ye, na moko na biteyelo ya monene koleka oyo ye
akokaki kotánga. Ndakisa, ndenge tolobaka, Wheaton, to Bob
Jones, to eteyelo moko ya lokumu mingi. Ayekolisamaki lokola—
lokola—lokola motei ya Liloba. Pe atángá malamu, ná mayele
mingi, pe mwana mobali moko ya mayele ná mposa monene,
ntango mosusu, ya kokóma mokolo moko nganganzambe to
nganganzambemokonzi mpo na bato na ye.
70 Azalaki na mposa monene. Bongo komona, ete, ba-mposa
minene oyo na ntina na yango nde ye ayekolaki, pe alekiselaki
bomoi na ye mobimba, ntango mosusu longwa na mibu soko
mwambe to zomi, kino mibu soko ntuku misato to ntuku misato
na mitano, ntango asilisaki kelasi ya likolo; pe azuaki ba-
diplome pe nyonsowana, pe azalaki na boyokanimalamu ná ba—
bakambi nyonso ya lingomba, ata ná nganganzambe mokonzi na
Yelusaleme. Azalaki na ndingisa kouta na ye, ndingisa oyo ye
moko akomí, pe epesamelaki epai na moto monene oyo Saulo,
“Mpo ákende na Damaseke mpo na koluka kuna baoyo nyonso
bazalaki kosambela Nzambe kokesene na lolenge oyo ye alobaki,
pe kokanga bango nsinga pe kotiya bango na boloko.” Soki
esengelaki, azalaki na ndingisa ya koboma bango, soki alingaki.
Azalaki…Azalaki na mposa monene.

71 Bongo sikawa, nyonso oyo ye ayekoláká, Nzambe abimisaki
yango nyonso kati na ye. Bomoni? Pe mwango oyo azaláki na
yango, ná oyo tata na ye abebiseláki mbongo na ntina, ná
bamposa ya tata pe mama na ye, nyonso wana elongolisamaki
kati na ye mpo ete—ete Nzambe abongisaki eloko mosusu. Na
yango, alongwaki mokangami ya mwango na ye oyo azaláká
nango na bomoi, pe akómaki mokangami ya Yesu Klisto, Oyo
azalaki Liloba.
72 Nzela wana ya Damaseke ebongolaki Polo. Wana azalaki
kokende kuna, penepene na bangonga ya zomi na moko, ntango
mosusu, na moi, nde akweisamaki na nse. Pe ayokaki Mongongo
moko, koloba: “Saulo, mpo na nini ozali konyokola Ngai?”
Pe atombolaki miso. Wana atombolaki miso, lokola azalaki
Moyuda, ayebaki ete Likonzi na Móto yango ezalaki Nkolo oyo
akambáká bana ya Yisalaele, mpamba te ayebaki yango nde oyo
Yango ezalaki.
73 Bómikanisela, Moébele oyo akokaki kobenga eloko mosusu
“Nkolo” te, na nkomá ya monene N-k-o-l-o, Elohim, soki
andimisamaki te ete yango nde oyo Yango ezalaki, mpamba te
azalaki moto oyo ayekoli malamu. Pe ntango atombolaki miso,
amonaki Oyo, Pole, Likonzi na Móto oyo ekambáká libota na
ye na kati ya biliki, pe alobaki: “Nkolo,” Elohim, na nkomá ya
monene N-k-o-l-…“Nkolo, Yo ozali Nani?”
74 Ezalaki mpenza likambo ya kokamwa mpo na moto na
likindo oyo, koyoka eyano: “Nazali Yesu,” bobele Moto oyo
ye azalaki kotelemela makasi. Likambo e—likambo ebongwani
mpenza! Oh! Oh! Ezalakimpenza likambomoko ya sómomakasi
mpo na mobali oyo, ná bamposa na ye nyonso oyo azaláká na
yango, komona, na mbala moko ete, azaláká nde konyokola.
Bamposa na ye ememaki ye mo—mosika mingi na mama na
likambo oyo alingaki kosala. Pe ezalaki mpenza li—likambo
moko ya mpasi mingi, epai na ntómá oyo, ntango Azongisaki:
“Nazali Yesu,” Moto mpenza oyo ye azalaki konyokola. “Mpo na
nini ozali konyokola Ngai?”
75 Tokoki kokótisa mwa likambo mosusu awa. Bomoni, na
ntango bákotioláká Lingomba, bazali mpenza kotiola Lingomba
te, bazali nde kotiola Yesu. “Mpo na nini ozali konyokola Ngai?”
Boye ndenge nini Polo, námayele na ye nyonso, akokaki kondima
ete Oyo ezalaki…ete Etonga oyo azalaki konyokola ezalaki nde
Nzambe yango mpenza oyo ye azalaki kobetela ntólo, ete azalaki
kosalela?Nakanisi ete, kozanga kokota na bozindo, nakanisi biso
nyonso tosili koyekolisama malamu mpo na koyeba oyo nalingi
koloba. Likambomoko yango nde ezali kosalema lelo.
76 Polo, na kozanga koyeba, nzoka nde azalaki mayele pe na
boyebi mingi, mayele mingi koleka bato ya Galilai oyo azalaki
konyokola, ete na komikitisa na bango, basilaki koyamba Moto
oyo lokola Nkolo. Kasi, Polo, na malakisi na ye ya minene pe

na mayele na ye, akokaki koyamba Yango te. Pe oyo ezalaki
mpenza mbongwana mpo na ye, na nzela yango. Abomamaki
miso, mpo ákokisa etinda na ye te, kasi amemamaki na esika
moko na balabala oyo ebengamiAlimá, na ndako yamotomoko.
77 Na sima mosakoli moko ayaki kuna, na nkombo ya Anania,
amonaki na emononeli, ntango azalaki koya, amonaki esika
azalaki, akendeki na esika ye azalaki, pe akotaki. Alobaki:
“Ndeko Saulo, Nkolo amonani na yo na nzela ntango ozalaki
koya; Atindi ngai, mpo nátiela yo maboko, mpo miso na yo
éfungwama pe ótondisama naMolimoMosantu.”
78 Tala esika akomaki. Ezalaki—ezalaki mpenza likambo mpo
na Polo! Bomoni? Nyonso oyo ayekolaki kosala ekomaki
mbilingambilinga. Boye sikawa, ná—ná boyebi ya kelasi nyonso
oyo azalaki na yango, e—ekomakimpambampo na ye.
79 Sika, ayebaki ete asilaki kobikela likambo moko. Boye oyo
ezali likambo moko malamu tosengeli koyekola, ete, bobele
kobikela likambo, ekoki te. Ebikeli yango esengeli kolóngobana
na Liloba na Nkolo. Boye, na komonáká yango, pe koyeba ete
Yango ezalaki Eloko moko monene, ete moto mosusu bayambaki
Yango liboso na ye, alekisaki mibu misato ná sanza motoba
na—na biliki ya Arabí; akamataki Bi—Biblia, ndenge oyo Yango
ezaláká na ntango wana, Kondimana ya Kala, pe akendeki kuna,
mpo na—mpo na kokokanisa likambo oyo autaki kobikela, mpe
koyeba soki Yango ezalaki na Makomi.
80 Bongo soki álóbaka: “Ee, nabanzi ezalaki bobele mwa
libakú,” pe akobi nzela na ye? “Na—nakolanda nde mayele
na ngai”?
81 Bongo, esengelaki ákoma mokangami na eloko moko,
mokangami. Boye sima na kokokanisa yango, pe koyeba,
ékokamwisa te ndenge akomaki Búku ya Baébele, na elilingi.
Bomoni? Mibu misato na ndambo kuna, komifandisáká kati na
Liloba, pe asosolaki ete bobele Nzambe oyo abengaki ye nde
azalaki kopámela ye, kobóngola mayele na ye nyonso ya bongó,
kobóngola nyonso oyo azaláká kokanisa, nyonso oyo ayekoláká.
Mposa na ye nyonso elongolamaki, pe akómaki mokangami.
Bolingo na Nzambe ezalaki monene mingi, ezalaki mpenza e—
emoniseli, na lolenge ete akokaki kokima na Yango te.
82 Yango nde ebikeli ya solo ya mondimi nyonso ya solo oyo
akutani na Nzambe. O—okutani na Eloko moko ya monene
mpenza, na lolenge ete o…ete—ete okómi mo—mokangami, na
biloko nyonso mosusu. Bomoni? O—okabwani na biloko nyonso,
mpo ómikómisa mokangami ya Oyo.
83 Etalisami mbala moko na esika Yesu alobaki: “Bokonzi ya
Likolo ezali lokola moto oyo asombi bapaúni. Bongo, ntango
amoni Paúni oyo ya monene, akoteka nyonso oyo azali na yango,
mpo ázua Oyo wana.”

84 Ezali pe bongo awa. O—ozali na likanisi ya mayele ya
bomoto, ozali na ebikeli ya—ya—ya—ya likindo; kasi ntango
ekosala ete na ntango o—o—omoni mpenza Eloko ya solosolo, o—
okoteka bilokomosusu nyonso,mpo ómikanga na kati yaOyo.
85 Polo ayebaki oyo yango ezalaki. A—amonaki ete akangamaki
na Eloko moko. Ndenge tokangaka mpu—mpu—mpunda singa,
ezalaka mpo na—mpo na kobenda eloko moko. Pe Polo ayebaki,
sima na likambo oyo abikelaki, ná mibu misato na ndambo ya
kokokanisa li—likambo oyo abikelaki, ná Biblia, asosolaki ete
Nzambe aponáki ye pe akangáki ye na nzela naMolimoMosantu,
likambo oyo abikelaki, mpo na kotalisa Nsango Malamu liboso
naMabota. Molimo, Yangomoko, nde ekangaki ye.
86 Lelo pe, lokola basali ya Klisto, tokangámi, tosimbami.
Tokoki kolongwa te. Tokótá na kati na Yango, tokangámi na
Liloba. Ekipe te oyo moto mosusu alobi, yo okangámi na Yango.
Ezali na elokomoko boye na ntina na Yango, na lolenge ete okoki
kokabwana na Yango te. Osílá kosangisama ná Yango, na nzela
na Molimo Mosantu, asangísi yo na Liloba. Ekipe te oyo moto
mosusu alobi, Ezali nde Liloba. Ekangisaka ntango nyonso na
Yango, etiaka na esika moko na Yango. Ezalaki na Liloba, na
nzela na Molimo, nde ye akangamaki.
87 Ayekolaki kuna na—na sima ya biliki ya Arabí. Na ntango
oyo, makambo na ye nyonso ya kala, oyo abikeláká, ná bamposa
na ye, biloko nyonso wana, balongolaki ye yango.
88 Sikawa, na esika wana nde tomoni, lelo, tosengeli liboso
komisilisa. Kasi bato balingi komisilisa te. Ndeko ya Metodiste
alingi kokangama na mwa malakisi na ye ya ba-Metodiste. Ah-
ha. Ndeko ya Batiste alingi kokangama na mwa malakisi na ye
ya ba-Batiste. Bomoni? Kasi esengeli ómilongola na makambo
nyonso, pe óbótama mbala ya sika, lisusu. Pe kobanda wana,
ótika Molimo Mosantu ákamba. Okoki koloba te: “Ee, sikawa,
papa na—na ngai alobaki, ntango akotaki, ntango akotaki
na lingomba, apesaki mokengeli mbote ya loboko. Ye, azali
mondimi malamu pe sembo.” Wana ekokaki kozala malamumpo
na bato ya libota na ye, kasi biso tozali bato ya libota mosusu.
Bomoni? Sikawa tosengeli kozonga na bileko ya Biblia mpo na
mokolo oyo.
89 Banganganzambe bakangámáki, pe. Kasi, bomoni, bakotaki
na eleko mosusu, pe ba—balongaki te na kolongola ekanganelo
na bango ya kala, pe kolata ekanganelo ya sika.
90 Tozali komona ndenge moko lelo pe. Toleki mpenza na eleko
ya bibongiseli, ndenge totalisaki yango na kati ya bileko ya
lingomba, ya Biblia, pe bongo na bongo, kasi tokómi sikawa
na eleko ya bonsomi, epai Molimo Mosantu Ye moko ayéi
Komitatola, pe Komitalisa, kokokisa bilaka nyonso oyo Apésá.
Oh! la la! Oyo mpenza ntango ya nkembo!

91 Pe ayebaki yango, eloko mosusu, ayebaki ete akokaki
kokende na bipai na bipai te, ete, lokola akangamaki na Oyo,
ete alingaki te ko…ete alingaki, kasi atako azalaki na mposa
ya kokende. Ayebaki ete mposa na ye ezalaki kobenda ye epai na
bandeko epai bazalaki kobengisa ye, kasi ata bongo atindamaki
na Molimo ya kosala eloko mosusu. Azalaki kobika mpo na ye
moko te.
92 Ntango mosusu moto moko akokaki koloba: “Ndeko Saulo,
Ndeko Polo, tolingi ete óya awa, mpo tozali na lingomba
ya monene koleka. Tozali na eyanganelo ya monene koleka.
Mabonza na yo ekozala yamingi, pe bongo na bongo.”
93 Kasi lokola azalaki nde kotindama na Molimo, amilobelaki:
“Nazali na ndeko moko kuna. Nakosepela kokende kuna mpo
nábikisa ndeko yango, námema ye epai na Nkolo.” Kasi,
nzoka nde, Molimo atindaki ye ákende epai mosusu. Azalaki
mokangami. Ya solo mpenza.
94 E Nzambe, kómisa biso bakangami ya lolenge wana, tótika
mposa na biso ya moyími, kolongwa na lolenge na biso
moko ya komonela makambo pe lolenge na biso ya kokanisa
oyo ya malamu koleka, mpo tókóma bakangami ya Yesu
Klisto. Nakanisi wana ezalaki maloba ya nkembo, ete: “Nazali
mokangami ya Yesu Klisto.”
95 Pe bómikanisela, Azali Liloba. Bomoni? Ata soki moto
mosusu moko akanisi nini, ezali Liloba nde. Bomoni? Soki
ozali mokangami ya Liloba, ebongiseli moko te ekoki kolongola
yo na nse na Yango. Ezali—ezali Liloba. Ozali bobele…Ozali
mokangami na Yango, esili. Osengeli kosala ndenge Yango
esálaka.
96 Nzoka, akokaki kokende te na bisika moko boye oyo ye
alingaki, mpo na (nini?) Molimo apekisaki ye. Bómikanisela,
mbala mingi, oyo Polo alingaki kokende na esika moko,
kokanisáká ete: “Kuna nde esika oyo nakoki kosala liyangani
moko ya monene,” kasi Molimo akopekisa ye. Sikawa, yango
nde elobi mpenza pe etalisi polele ete Polo azalaki mokangami?
[Losambo balobi: “Amen.”—N.D.E.] Mokangami ya Yesu Klisto,
akangamaki na Liloba na Ye, na nzela na Molimo! Oh!
Nasepelaka na yango. Ah-ha.
97 Akangamaki. Akangamaki na moniolólo, pe na bikanganelo
ya bolingo, mpo na kosala mokano ya Nzambe, pe bobele yango.
Azalaki mokangami. Azalaki kati na miniolólo ya bolingo.
Azalaki na ekanganelo elongo na Klisto. Akokaki komikanga
na eloko mosusu te. Akangamaki na Ye. Pe esika Bokambami
yango ezalaki kokende, nde esika asengelaki kokende. Etalaki
te soki ezalaki kitoko, na ngámbo oyo awa to na ngámbo kuna,
asengelaki kolanda nzela oyo Mokambi pe ekanganelo ezalaki
kokende.

98 Oh, na mpokwa oyo, soki biso, lokola Branham Tabernacle,
tokokaki bobele kokóma bakangami; kolongwa na moyími ya
bomoto na biso moko, kolongwa na mposa na biso moko,
ete tókoka komipesa mobimba pe tókangama na Ye, Ekipe te
oyo mokili mobimba ékokanisa, oyo mokili mobimba ékosala,
Tokangámá naminiolólo ya bolingo. Tozali bakangami. “Makolo
na ngai ekangámá mpenza na Klisto, ekobína te. Miso na
ngai ekangámá mpenza na Klisto, na lolenge ete ngai, ntango
nákomona basi ya mikolo oyo, oyo batámbolaka bolumbu na
balabala, Yango ebalolaka motó na ngai. Mo—motema na ngai
ekangámá mpenza na bolingo epai na Ye, na lolenge ete nakoki
lisusu kolinga mokili oyo te. Mokano na ngai ekangámá mpenza
na Ye, na lolenge ete nayebi ata te sikawa nini bamposa na ngai
ezali. Bobele: ‘Epai nyonso Yo okokamba, nakolanda, Nkolo.’
Nakozala mokangami.” Bomoni?

99 Polo azalaki solo mpenza mokangami. Azalaki kosakola
eloko moko ya lokuta te. Molimo Mosantu alakisaki ye, lisusu,
kotálela Liloba. Liboso, alakisamáká na lolenge moko, kasi—
kasi Nzambe alakisaki ye lolenge mosusu sikaoyo. Molimo
Mosantu alakisaki ye kotálela Nkolo, ata soko bamposa na ye
nyonso ezalaki nini.

100 Sikawa, na lisungi ya Molimo Mosantu, nakolakisa bino
elokomoko. Bomoni? Sikawa, tózuamwa ntangomoke.

101 Mokolo moko, Polo ná Sila, bazalaki kotambola na balabala
na engumba moko boye, epai bazalaki na mayangani ya
kolamuka. Pe mwa elenge mwasi moko ná molimo mabe azalaki
kolanda ye, kogángáká na sima na ye. Pe na ntembe te, Polo
ayebaki ete azalaki na bokonzi, lokola ntoma, ya kopamela
molimo mabe yango kati na mwasi wana. Kasi bomonaki?
Azelaki, mokolo sima na mokolo, kino ete, na mbala moko,
MolimoMosantu ayebisaki ye, Alobaki: “Ntango ekoki.”

102 Bongo alobaki: “Yo molimo oyo, bima kati na ye.” Bomoni?
Ayebaki kotalela Nkolo.

103 Pe wana nde esika oyo bato mingi bazali koyokisa Liloba
nsóni lelo. Bakendeke kuna ná mposa moko. Mayangani ya
kolamuka boni etikálá na nsóni mpo na makambo ya ndenge
wana, mpo mopalanganisi ya nsango malamu azeli te mpo
áyeba eloko Nkolo alingi koloba! Bamosusu kati na bango
balobaka: “Yaka awa,” pe ba—bakonde noki mpo li—lisanga
elobi: “Kende.” Pe Molimo Mosantu akoloba likambo ya ndenge
mosusu. Nzoka nde, mposa ya moto yango ya kokóma mokengeli
mokonzi, to—to nani mosusu, to mpaka, to evéke, to eloko moko
eko—ekokobenda ye: “Esengeli ókende.” Pe, nzoka nde, ye ayebi
oyo elongobani. Molimo Mosantu azali koloba: “Yaka awa.”
Bomoni? Akangami na ebongiseli na ye. Azali mokangami ya
ebongiseli yango.

104 Kasi soki akangami na Klisto, akambami na Molimo
Mosantu. Ye…?…Bomoni? Ye, akangami, mokangami. Yango
esali bokeseni moko te na oyo eloko mosusu elobi; ezali—ezali—
ezali ngonga oyo ezali kolela pe sembále oyo ezali kobeta.
Ayokaka bobele Mongongo ya Nzambe, pe alobaka bobele
ntango Yango esakolami. Alobaka eloko te.
105 Boye moto moko akoloba: “Oh, oh, Ndeko Jones!” To, Ndeko
Roberts kuna, to baike, bato minene oyo na kati ya ekólo na
biso lelo, lokola Tommy Hicks, to—to—to Oral Roberts, to—to
Ndeko Tommy Osborn, moko na bapalanganisi minene wana
ya nsango malamu. Soki moto moko alobi: “Yoka, yaka awa,
Tommy. Ozali moto monene ya Nzambe.” (To Oral.) “Pe no—
noko na—na ngai alali awa, a—akangami mobimba. Pe azali—
azali kobéla. Nalingi ete óya awa. Nandimi ete ozali na makasi
ya kobikisa ye.” Bomoni?

Ntango mosusu Molimo Mosantu akoloba na ye: “Sikawa
te.”
106 Kasi, nzoka nde, mpo na bolingani ya moto wana, asengami
kokende elongo na ye. Soki akei te, akómi mongúná mpo na
moto wana. Moto yango akoloba: “Ee, akendeki epai ya songolo-
pakala, kobikisa mwana wana to elenge mobali wana. Nayebi
ete asalaki yango. Pe ngai nazali moninga na ye, ya mibu ebele,
bomoni, kasi alingi koya epai na ngai te.”
107 Kasi soki apekisami na Molimo Mosantu ete ákende te,
malamu ákende te, soki akangami na Nzambe. Alingaka
moninga na ye. Kasi malamu ákambama na Molimo Mosantu
mpo na kokende kuna, mpamba te, ekosunga te, ata ndenge nini.
Nabíkélá likambo yango mbala mingi.
108 Kasi Polo azalaki bobele kozela ete Molimo áyebisa ye oyo
asengeli kosala. “Bótalelaka Molimo,” alobaki. Mokolo moko
na butu, azalaki koteya. Pe abimaki libanda. Amonaki ebosono
moko. Na mbala moko, Molimo asololaki na ye, pe alobaki:
“Namoni…” Ndenge nini? Kaka ndenge autaki komona ete
balingaki kozua likámá, na esanga moko. Bomoni? “Namoni
ete ozali na kondima ete okobika. Telema. Yesu Klisto abikisi
yo.” Bomoni? Yango nde mpenza. A—azalaki…Akangamaki.
Mbala mosusu asalaki mayangani ya kolamuka kuna ya mpóso
mobimba pe eloko ata moko te esalemaki, kasi ata bongo
azelaki ete Molimo Mosantu áloba. Bomoni? Akangamaki na
mbélá wana.
109 Sikawa, okoloba: “Ndeko Branham, ozali kokweisa likambo
oyo olobaki mokolo ya lomingo, ndenge ozaláká kozela
kino lelo.”
110 Pe, kasi, bobosani te, Molimo Mosantu moto asololaki na
ngai kuna, na nzela, Alobaki: “Natindi yo ózonga epai na
babéli pe bato na mawa.” Bomoni? Ezali nde kotosa Molimo
Mosantu. Ya solo. Nakendeki te kino ntango Ayebisaki ngai ete



18 LILOBA LILOBAMI

násala bongo. Nazalaki kozela YANGO ELOBI NKOLO, kino
ete nazuaki YANGO ELOBI NKOLO. Sikawa, yango ekesani.
Bomoni? Sikawa, Yango, Yango nde epesi bokeseni. Iyo.
111 Azelaki Liloba ya Nkolo. Atindamaki na Molimo, ete ásala
bobele motindo ya Nzambe, na bongo akómaki mokangami ya
YesuKlisto. Baninga, soki tokokaki bobele kokómabakangami!
112 Nayebi ete molunge ezali. Kasi na—nakosepela kobakisa
ndakisa mibale to misato, soki bokolinga. Nakomaki soko
motoba to mwambe awa. Kasi na—nakosepela kopesa ndakisa
bobele moko to mibale mosusu.
113 Tózua ndakisa ya Mose. Abotamaki mosikoli. Pe a—a—
ayebaki yango, ete abotamaki mosikoli.
114 Kasi liboso náloba na ntina na Mose, nakosepela koloba
boye, ete, Nzambe asengelaka ntango nyonso kozuamoto nyonso,
oyo alingi kosalela Ye na bosolo, lokola mokangami na Ye. Moto
asengeli kosundola bamposa nyonso azali na yango, oyo nyonso
ye azali, biloko nyonso—nyonso, bomoi, molimo, nzoto, mokano,
bamposa na ye, pe nyonso mosusu, pe kokóma mokangami ya
Klisto namobimba, Oyo azali Liloba,mpo na kosalelaNzambe.
115 Ekoki kosalema ete ótambola kokesana na makanisi na yo
ya malamu. Ntango mosusu, na ebongiseli moko boye, okoki
kokanisa ete bakokaki kotómbola yo pe kopesa yo eloko moko
ya malamu mpenza, mpo ntango mosusu ódóndwa. Kasi nini
ekomeli yo? Okomimona ete olongami, sima na mwa ntango,
kino ntango Nzambe akozua moto moko oyo akolinga kokóma
mokangami na Ye.
116 Nzambe azali koluka bakangami. Asalaka yango ntango
nyonso. Bokoki koluka yango na kati ya Makomi. Moto asengeli
kozala mokangami ya Klisto, kotelemela nyonso. Na yango,
okoki kokangama na eloko mosusu te soki bobele na Klisto; ata
tata na yo, mama na yo, ndeko na yo ya mobali, ndeko na yo
ya mwasi, mobali na yo, mwasi na yo, moto ata nani. Okangami
bobele na Klisto, pe bobele Ye, na ntango wana nde Nzambe
akoki kosalela yo. Soki bongo te, okokoka te.
117 Oyo ékobima, mbala mosusu élobamaka na ndenge ya
makasi mpo na bato. Bomoni? Na—nákoluka nde bókangolama.
Esengeli ózala na esika ya kobanda, ndakisa mbala mosusu
nalobelaka basi oyo bakataka suki na bango pe balataka
bilamba wana, pe bakóbaka komibenga Baklisto. Balobaka:
“Ezali likambo ya moke.” Ee, esengeli óbanda na esika moko
boye. Boye, bandá wana, ná ABC na yo. Bomoni? Pe míkangólá
na lolenge ya mokili, ata bongo, pe kómá mokangami ya Klisto.
Na bongo kóbá kokende liboso, kangolama na biloko nyonso,
kino sukasuka kokangama oyo ya suka ékatama. Bongo nde
okómi—okómi—okómi mokangami na ntango wana, osimbami
makasi na Ye, Ye—Ye nde asimbi yo namakasi na Ye.

118 Sikawa, Mose ayebaki ete abotamaki mosikoli. Ayebaki
yango. Pe bomonaki, ná mposa oyo Mose azalaki na yango;
ayebaki oyo mama na ye ayebisaki ye kuna, na ntango azalaki
maman mosungi na ye.
119 Na ntembe te, ntango bebé Mose abotamaki, mama na ye
alobaki: “Oyebi, Mose, ntango…Papa na yo, Amram, ná ngai,
tozalaki kobondela ntango nyonso. Toyebaki, pe tomonaki kati
na Liloba, ete ntango ekokaki mpomosikoli áyá. Pe tobondelaki:
‘Yawe Nzambe, tozali na mposa ya komona mosikoli yango.’
Mokolo moko na butu, Yawe ayebisaki biso, na emononeli, ete
yo okobotama, pe yo nde okozala mosikoli yango. Tobangaki
mobeko ya mokonzi te. Totalaki oyo mokonzi alobaki te. Bongo,
toyebaki ete yo obótámá mosikoli. Sikawa, Mose, toyebaki ete
biso tokokaki kobokola yo malamu te.”
120 Sika bóbosana te, basilaki kozala kuna, mibu nkama minei
na Ezipito. Bomoni?
121 “Pe to—tozalaki na mposa ya kopesa yo e—eloko ya malamu,
kotanga ya malamu, koyekola ya malamu. Bongo, nazuaki yo pe
natiaki yo na mwa sandúku, pe natiaki yo na ebale ya Níle. Pe,
kokamwa mpenza, ndenge mai ememaki mwa sandúku yango pe
elekisaki yango na kati ya nkékélé pe na matíti ya ebale yango,
pe ememaki yango, mosika mpenza, pe ekótisaki yango kino na
lopango ya Falo, epai ye…mwana mwasi ya Falo azalaki, na
esika na ye ya kosukola. Pe na ndenge ete—ete nayebaki ete
akozala na bosenga yamwasimokompo na kobokola yo.”
122 Pe na eleko wana, ya solo, bazalaki na ba-biberó oyo te mpo
na kobokola na yango bana, boye esengelaki ázala na—na mama
mobókoli. Bongo…
123 “Pe, Miriam, natindaki ye kuna. Pe azalaki wana, pe alobaki:
‘Nayebi epai nakoki komona mama mobókoli,’ pe ayaki kozua
ngai. Pe, Mose, bikuke nyonso ezali ya kokangama. Cheri,
okókisi mibu zomi na motoba sikawa, pe okokóma mwana ya
Falo. Pe mokolo moko yo nde okozala mosikoli oyo akobimisa
libota awa.”
124 Bamposa ya Mose ebandaki kokóla. “Nakoyekola, mama.
Nakoyekola nyonso oyo nakoki koyekola. Oyebi eloko nakosala?
Nakoyekola mpo nákóma sodá, pe nakoyeba ndenge nini
nakobimisa libota oyo awa. Nakokóma generále monene,
evéke, boye nakoyeba ndenge nini yango esalemaka. Pe nako—
nakobimisa bango. Nakokóma Docteur ya Filozofí to ya Droit.
Na—Nakosala yango.”
125 Lokola “Tata Chiniquy,” soki botángá babúku na ye.
Malamu. Alingaki “kosikola ba-Protestant nyonso,” boyebi, kasi
akómaki moko na bango, ye moko. Boye, sángó mokonzi oyo,
eleki ba mbula, “Tata Chiniquy,” bosengeli kosomba buku
na ye pe kotánga yango. Babengaka ye “tata”. Azali bobele
Ndeko Chiniquy, ezalaki bongo. Biso tobengaka moto “tata”

te, ndenge wana. Boye tomoni ete—ete biso…Alingaki kotánga
Biblia, mpo ákende kuna kobundisa losambo ya ba-Protestant
pe ákómisa yango nyonso Katoliko. Pe ntango akendeki kotánga
Biblia, Molimo Mosantu ekitaki likolo na ye, pe azuaki Molimo
Mosantu, na bongo—bongo akómakimoko na bango.
126 Boye bótala oyo, ndenge Mose ayekolaki makambo nyonso.
Mpamba te, a—ayebaki. Azalaki mayele mpenza, atángaki
mpenza, mayele ya bongo mingi! Kino ete, moto moko te…
Akokaki kutu kotangisa bato ya Ezipito. Kino ete, azalaki
kotangisa ba-psychologue na bango. Azalaki kolakisa ba—ba-
generále na bango nguya ya mampinga. Azalaki moto monene.
Pe bato bazalaki kobanga Mose, mpo azalaki moto monene. Oh,
moto ya mayele mpenza! Oh! la la! Azalaki evéke mokonzi, to
ntango mosusu lokola pápa. Azalaki moto monene. Pe azalaki
mo—mo—moto na nguya. Pe ayebaki ete abotamaki mpo na
kosala likambo yango, boye ayekolaki, azalaki pe na mposa
makasi, ya kosala yango.
127 Kaka lokola lelo. Nalobi te ete bato oyo, bákoyekoláká
na biteyelo oyo, nalobi te ete…Lokola ndenge bazali, awa
na Westi, sikawa, balingi kotonga eteyelo ya likindo moko
ya ba-dollar milió mokámá na ntuku mitano, bomoni, ba-
Pantekotiste, eteyelo moko ya ba-dollar milió mo…mokámá
na ntuku mitano. Mpo na ngai, yango esengelaki nde ézala
bapalanganisi ya Nsango Malamu na elanga. Bomoni? Bomoni?
Bomoni? Kasi, likambo te, basalaka nini ntango basilisaka kuna?
Bakómaka banani? Etonga ya ba-Ricky. Ya solo mpenza. Na
sima, basilisaka ndenge wana. Ezalaka ntango nyonso bongo, ná
bamosusu nyonso, pe ezali bobelemolongomoko. Bomoni?
128 Sikawa tomoni, ete, ntango, Mose, na koyekola na ye nyonso,
pe lelo oyo, ná koyekola nyonso, kokómisáká bato ba-evéke
minene pe bongo na bongo, ná mposa ya makambo ya minene
mpenza, tokosala nini? Bamposa na biso ekomi mpenza kaka
lokola oyo ya Mose. Bomoni?
129 Nzambe, liboso Ákoka kozua moto na loboko na Ye,
esengelaki Álongola ye bamposa na ye. Esengelaki Álongola ye
nyonso oyo ye ayekolaki.
130 Akendeki mpenza, pe asikolaki; abomaki mo-Ezipito moko.
Pe ye, ntango asalaki yango, amonaki ete azalaki na libunga.
Akokaki kosala bongo te. Ezalaki ndenge wana te. Pe Nzambe
asengelaki komema ye na lisobe, na biliki, na bisika bikaúká.
131 Bomoni, kokámwa mpenza, ndenge bato oyo, baoyo Nzambe
apesaka bango nsango. Amemaka bango na biliki.
132 Amemaki Polo na biliki, mpo na koyekolisa ye, mpo na
koyebisa ye ntina ya emononeli monene wana, kuna na biliki.
“Kendé na esóbé moko boye.” Pe atikalaki kuna kino ntango
Nzambe ayebisaki ye nyonso oyo asengelaki kosala.

133 Pe na eleko ya Mose, Amemaki ye na biliki. Atikaki ye
kuna mibu ntuku minei, pe Alongolaki ye likindo na ye nyonso
pe mposa na ye nyonso. Oh, ntango moko kitoko mpenza, oyo
akokaki kotala na sima pe komona libunga na ye. Ndenge biso
pe, na mpokwa oyo, tosengelaki kosala ndenge moko, wana
tomoni bamposa na—na biso.
134 Bótala mayangani ya kobondela mpo na babeli, mpo bóyeba
soki Nkolo asalaki likambo moko mwa mibu eleki, na kobanda
kozongisa lobiko na babeli, pe nyonso wana.
135 Moto nyonso, ebongiseli nyonso, lokola Yango eyaki na
ebongiseli na bango te, basengelaki komilukela mobikisi ya
babeli. Bongo, tosali nini? Tótala yangomwamoke. Tosali bobele
likambo moko oyo Mose asalaki. Tokei pe tosali makasi mpo
tómisalela likamwisi moko boye. “Nayoki solo ya bokono. Na—
na—nazali namakila na loboko na ngai,” pe tomisaleli likamwisi.
Bomoni? Bongo tozui eloko nini? Bayike ya bato yango bazui
mitungisi makasi, basili pe bakómi kwitikwiti ntango nyonso,
babeli mitó, makanisi na bango eningani. Pe bapesi mokongo
mpenza, batiki kolanda ntina ya ba-Pantekotiste, babandi lisusu
kosala bibongiseli pe bilokomosusu. Bomoni?
136 Tosali nini? Tobomi mo-Ezipito moko. Ya solo. Pe tomeki.
Tosali makasi. Tofuti. Tobundi mpenza, tolekisi butu mobimba
na mayangani ya mabondeli, kino mingongo ekaúkí biso. Pe—
pe toluki komekola eloko moko boye, kovímbisa eloko moko
boye, ná makambo nyonso ya ndenge wana, kasi tomoni ete
esimbi ata moke te. Esengeli tózonga na biliki. Ya solo. Iyo,
misie. Mitungisi pe bitumba. Mpo na nini te tótika kaka? Yango
nde bosengelaki kosala, bomoni, bózonga pe bótika na bino. Ee,
tosali kaka eloko moko bango basalaki, eloko moko oyo Mose
asalaki. Ezali kosunga ata moke te. Sima na mibu ntuku minei,
amimonaki ete akómaki mokangami ya Liloba na Nzambe.
Tomekaka kosala nini?
137 Ntango, Lipamboli monene eyaki, pe emónisami ya
makambo minene nyonso oyo Nzambe alobeli biso: ndenge
tosengeli kobotama mbala ya sika; pe ndenge tosengeli kozua
Molimo Mosantu; libatisi na Nkombo na Yesu Klisto; pe
makambo nyonso wana.
138 Bomoni, na esika ete bato bátingama na Liloba, bákangama
na Yango, basalaka nini? Balandaki makanisi na bango moko ya
bibongiseli, oyo esíláká kokwea, pe balukaka kosala eloko moko
mpo émonana lokola Solo.
139 Malamu nákata wana. Bomoni? Nayebi ete bozali na bwanya
oyo esengeli mpo na koyeba eloko nalingi koloba. Bomoni? Kasi,
ee, bótala oyo yango esali. Bókanisa naino.
140 Nini tozui, na mpokwa oyo? bobele e—e—ekólo moko oyo
etóndi na ebongiseli ya bato: oyo bákowangana Makomi ya
Nzambe; baoyo ba—ba—bakobenga Bomoi ya Molimo Mosantu,

ete, “Ezalaki te—telepatí”; baoyo bakoboya makambo ya ndenge
wana ékota na lingomba na bango, pe bakopesa yo ndingisa ya
koloba Liloba ata moko te na ntina na oyo etali momboto ya
nyoka, kobatelama ya Seko, pe makambo oyo Molimo Mosantu
amonisi pe atalisi polele ete ezali Liloba. Nabétá móndengé
mbala nambala, ete báyá kotalisa ngai soki ezali lokuta.
141 Bazui nini? Kaka oyo Luther azuaki, ná baoyo nyonso
batikali, bomoni, babomaki mo-Ezipito. Nini esengeli…
Ezalaki nini? Ntango mosusu asalaki ete moto moko ábanda…
átikamoyibi, to ntangomosusu ázala sembo epai namwasi na ye.
Kasi libanda na yango, bokómisi ye nani? Mondimi ya lingomba.
“Yaka kokota na etonga na biso.” Bomoni?
142 Ebembe ya solo mabe ya moto wana akufa nde ezalaki eloko
moko oyo akokaki kolakisa mosapi, lokola elonga na ye, na mibu
ntuku minei ya koyekola; mo-Ezipito moko ya solo mabe, oyo
alalaki wana, apolá pe akufá.
143 Ezali pe bongo na mpokwa oyo. Eloko bobele moko tokoki
kotalisa, na kolamuka (ya maloba) oyo etámboli na ekólo, ezali
bandimi ya lingomba oyo bazali kolumba solo mabe, oyo bayebi
eloko moko te na ntina Nzambe, lokola Hottentot ayebi ndenge
butu ya Ezipito ezalaka te. Ya solo. Oyo, soki olobeli bango na
ntina na Liloba ya Nzambe, bakoloba: “Nandimaka Yango te.”
Bakoloba: “Ata soki olobi nini, nandimaka Yango te.” Bomoni?
Bomoni? Wana ezali eloko moko ya nsomo ya kotalisa, na ntina
namitungisi pe bitumba ná nyonso oyo tozali na yango.
144 Ntango mosusu tokoki kotalisa eteyelo monene, kasi ezali
ebembe. Tokoki kotalisa ebongiseli, kasi ezali ebembe. Ezali
kolumba solo mabe. Ezali mpenza lokola lingomba ya liboso oyo
tobimaki kati na yango. “Lokola ngulu oyo azongi na potopóto
na ye, pe mbwa na bisánzi na ye,” na ntango tozongi sima.
Ebembe moko ya mo-Ezipito.
145 Na ntembe te, moto moko alobaki: “Mose, ee, ozali lisusu
kokanisa bolamu ya libota te? Obéngámá mpo na yango.” Moto
moko oyo ayebaki Mose, pe ayebaki ete abengamaki mpo na
yango. “Pe ko…Ozali lisusu kokanisa bolamu ya libota te?”

“Te, misie.”
146 “Ee, mpo na nini okei kuna te, kosala oyo? Pe mpo na nini
oyei awa te, komeka oyo? Pempo na nini okobi ná bango te?”
147 Mose azalaki kuna, bazalaki kolongola ye makambo nyonso,
kino ete abikelaki likambo moko na nzete ekopela móto, oyo
esakolaki Liloba. “NAZALI Nzambe ya Abraham, Isaka pe
Yakobo. Pe Namikaniseli elaka na Ngai. Pe Nakiti mpo na
kosikola bango. Natindi yo mpo ósala yango.” Yango nde
esukisaki likambo.
148 Amonaki Liloba, kasi mposa ya bato to oyo bato balingaki
te. Boye akómaki nani? Alingaki lisusu kobunda ná ba-

Ezipito te. Alingaki lisusu kobundisa eloko yango te. Kasi
akómaki mokangami. Amen. Mibu ntuku minei ya kokímáká, ya
kolongoláká makambo, kasi nde na sima, akómaki mokangami,
na nzete ékopela móto, moto na nguya Mose, ná mayele na ye
nyonso. Bible elobi ete Mose azalaki moto na nguya na maloba
pe na misala, kuna na Ezipito.
149 Kasi bótala oyo moto na nguya ya likindo asalaki, Liboso
na nzete ekopela móto. Atatolaki bobele kozanga makoki na
ye. Ntango amonaki mokano ya solosolo oyo Nzambe azalaki
kolanda, atatolaki ete azalaki na makoki te ya kosala yango.
Nzoka nde, ayekoláká likindo nyonso oyo bakokaki kolakisa
ye, atángáká na eteyelo na bango ya malamu koleka. Kasi, ata
bongo, akokaki kosala nini ntango a…oyo Likonzi na Móto
etelemaki wana na nzete? Alobaki: “Nakoki ata kosolola te. Um-
hum. Nkolo, ngai nde nani, mpo nákende?” Bomoni?
150 “Longola sapato na yo, Mose. Nalingi kosolola na yo.
Longola nyonso yo moko, ata sapato na yo. O—osili se kosila.
Nalingi kosolola na yo.”
151 Akokaki ata koloba te. Sukasuka, mokangami moponami,
mosakoli moponami, kaka ndenge Polo aponamaki. Mose
aponamaki, mosikoli. Bongo, sukasuka, Nzambe akómisaki
moponami na Ye mokangami na Ye. Oh, aleluya! Akokaki
koningana bobele ndenge Liloba na Nzambe etindi ye. “Náloba
ete nani atindi ngai?”

“NAZALI.”
“Nakosala ndenge nini?”
“Nakozala na yo.”

152 “Iyo, Nkolo, bobele ndengeOlobi. Ngai oyo.” Oh! la la!Wana,
akómi mokangami.
153 Akómi kotelemela makanisi na ye ya malamu. Nzoka nde,
ayekoláká mpo na kozala mokambi ya mampinga. “Mipanga,
likolo! Baluka!” Ayekoláká mpo na kokende kobunda: “Makálo,
na molongo! Makongá, liboso! Tia masási!” Ndenge wana nde
alingaki kozua bokonzi. Yango nde oyo ayekoláká.

Kasi alobaki: “Nakosalela eloko nini?”
Alobaki: “Osimbi nini na loboko na yo?”

154 “Língénda.” Mbala mingi, Nzambe asalaka makambo ya
koseke, na ndenge ya makanisi ya bato. Bomoni? Asimbaki
língénda na loboko. Mandefu milayi ya kokita. Mibu ntuku
mwambe. Mwasi na ye likolo ya mbalata-mpunda; amemi
mwana na lokéto na ye. Mwa, maboko enúná ya kokita; ná
língénda. Bobele motó na ye nde etómbwamaki, mpo azalaki na
YANGOELOBIYAWE.Mpo na nini? Sukasuka azuaki lóngo.
155 Akómaki mokangami. “Nakotambola bobele ntango Liloba
etindi ngai nátambola. Nakoloba bobele epai Liloba elobi.”

“Okei wapi?”
156 “Nazali na etínda: télémá liboso na Falo pe lakisa ye, na nzela
na língénda oyo, ete Nzambe nde atindi ngai.” Amen.

“Okosala nini sima na yango?”
“Akopesa eloko oyo elandi, sima na ngai kosala oyo.”

157 Yango mpenza. Ozali bobele na eloko moko ya kosala,
litámbé ya liboso, na mpokwa oyo: mípesa, kómá mokangami.
Komikanisela yomoko te, elokomosusu te. Kómámokangami.
158 Mose akómaki mokangami, atatolaki ete akokaki ata koloba
te. Sukasuka, na ntango Nzambe asimbaki ye na loboko na
Ye, epai akokaki kokende bobele epai Nzambe atindaki ye.
Kuna nde, Ayebisaki ye Liloba. Ayebaki ete ezalaki Liloba, boye
atosaki Liloba. Bongo MolimoMosantu kuna, Nzambe, alatisaki
Mose ekanganelo ya mokano na Nzambe.
159 Asalaki bobele bongo epai na Polo. Boye te? [Losambo
balobi: “Amen.”—N.D.E.] Alatisaki Polo ekanganelo; mwa
Moyuda ya zólo egúmbámá, na makambo ya makasi, oh, ná
mapolóme ya Doctorat na filozofí pe ya Droit etóndá ye na nzoto
mobimba. Kasi Alobaki: “Nakolakisa ye mpasi oyo akomona
mpo na ntina na Liloba.” Bomoni? Pe a…
160 Bongo na ye Polo ndenge afandaki kuna pe amonaki Liloba,
pe amonaki ete yango ezalaki nde Yesu, na yango atómbolaki
maboko pe akómaki mokangami na Ye. Bolingo ya Nzambe
elatisaki ye ekanganelo na Liloba. “Akomema Nkombo na Ngai
epai na Mabota.” Akendeki kuna.
161 “Mose, NAZALI Nzambe ya batata na yo. NAZALI Nzambe
ya Abraham, ya Isaka pe ya Yakobo. Namikaniseli ete Napesaki
bango elaka, pe ntango ya elaka yango ekómi pene. Pe Namoni
mpasi ya libota na Ngai. Namikaniseli elaka na Ngai. Pe Nakití
mpo Nálatisa yo ekanganelo. Oyebi eloko Liloba elobi. Nalatisi
yo ekanganelo mpo ókende kuna, Napesi yo nguya, mpo ókende
kuna pe ókosikola libota na Ngai. Zuá língénda oyo osimbi na
loboko, lokola litatoli, mpamba te osili komona likamwisi oyo
esalemi na nzela na yango.” Kaka lokola Dawidi, ná bilingongo.
Bomoni?
162 Alataki ekanganelo, ye moko, pe akendeki kuna. Sukasuka,
Nzambe azuaki moto oyo azalaki kotosa Ye, oyo akangamaki na
Ye, pe akokaki koningana te kino ete Liloba na Nzambe étinda
ye. Soki bato bakokaki bobele kosala bongo, lelo! Na bongo,
akómaki mokangami na Ye, mokangami ya bolingo, alataki
ekanganelo ya bolingo, elongo na—elongo na Nzambe, ndenge
Polo alataki ekanganelo ya bolingo na Nzambe.
163 Kaka lokola Polo, bango nyonso mibale bayekolaki ndenge
moko. Mose ayekolaki, boyebi, mpo na kosikola bana ya
Yisalaele na nguya ya mapinga. Polo ayekolaki mpo álongola
bango na maboko ya ba-Roma pe ápesa bango bonsomi, na

makasi ya lingomba na ye oyo elekaki monene na mokili na
eleko wana. Biteyelo minene mpo na koyekola, ayekolaki epai
na Gamaliele.
164 Pe bango nyonso mibale bakendeki na biliki, um—hum;
bazongaki bato babóngwani. Bango nyonso mibale bamonaki
Likonzi na Móto. Pe bango nyonso mibale bazalaki basakoli.
Boye te? [Losambo balobi: “Amen.”—N.D.E.] Bango nyonso
mibale, basakoli. Pe bango mibale Likonzi na Móto esololaki na
bango, ya solo mpenza, na kolukáká mosikoli. Tala bango wana;
bakendeki na biliki. Batikaki bandako na bango pe bakendeki
na biliki, mpo na koluka koyeba. Batikaki mabota na bango pe
biloko nyonso, mpo báyébamokano yaNzambe. Bomoni?
165 Bayekolisamaki na lolenge moko; Nzambe abongolaki
bango na lolenge mosusu. Basengelaki kokóma bakangami na
mobimba, mpo básala ndenge balingaki kosala te, kasi básala
ndenge Nzambe alingaki bango básala. Azali ndenge moko lobi,
lelo, pe libela.
166 Tokoki kobakisa miníti zomi mosusu, mpo tósilisa yango?
[Ndeko Neville alobi: “Amen.”—N.D.E.]
167 Nakozua nokinoki mpenza ndakisa mosusu. Nákomona
moko liboso na ngai sikawa. Nkombo na ye ezali Joseph.
Azalaki mwana oyo aponamaki. Azalaki elílíngi mpenza ya Yesu
Klisto oyo ebongi be. Abótamaki mosakoli. Azalaki pe mosakoli.
Bomoni? Azalaki pe komona emononeli. Ntango azalaki naino
mwana moke, amónáká na emononeli ete afandaki na ngwende,
pe bandeko na ye bazalaki kogúmbamela ye. Bomoni? Kasi
bótala malamu. Akómaki…Amonaki lokola akómaki moto
monene. Bomoni? Bango nyonso…
168 Kasi Nzambe asengelaki kosala nini? Asalaki bobele ndenge
Asalaki epai na bango nyonso. Mpamba te, Mose azalaki
mosikoli, Polo azalaki mosikoli, pe sikawa Joseph azalaki
mosikoli. Abikisaki libota na ye na nzala.
169 Nzambe asengelaki kosala nini na ye? Atiaki ye na bolóko,
Atiaki ye mbala moko na bolóko. Iyo, misie. Bómikanisela,
atekamaki na bandeko na ye, epai ya mo-Ezipito moko. Pe
batekaki ye epai na Potifare. Pe Potifare apesaki ye bonsomi ya
mwa moke, bongo, eloko ya liboso oyo esalemaki, babótolaki ye
yango. Pe tala ye wana afandi kati na bolóko, ákolela, ákolela.
Nzambe asengelaki kolongola yango.
170 Sikawa, bótala. Kasi, na ntango nyonso wana, nandimi
ete ye, kati na bolóko yango, akokaki kokanisa lisusu ete
emononeli elobaki ete akofanda na ngwende, pe bandeko na ye
bakogúmbamela ye, mpamba te ayebaki ete likabo na ye eutaki
epai naNzambe. Pe ayebaki ete yango esengelaki kokokisama.
171 Soki tokoki kosimba yango na makanisi na biso, pe
kokokana na Liloba na Nzambe, ete na mikolo oyo ya suka,
Akozua Lingomba moko, Akozua libota moko. Pe makambo

oyo Alakaki, Akosala yango. Alobaki ete Akosala yango, pe
tozali kobika na ntango yango. Tokómi wana. Azali bobele
koluka komema biso ete tókóma bakangami ya solosolo sikawa,
kokangema elongo ná Ye.
172 Bosílá koyoka loyembo ya kala wana, oyo boyembaka: “Na
bongo, nazali ngaimoko náNzambe”?Nazali namposa ya kozala
ngai moko ná Nzambe. Boye, kuna nde nakanisaki likambo oyo.
Kozala yo moko ná Nzambe, eloko mosusu te, pe okotambola
bobele na ntango Nzambe alobi ótámbola. Okosala likambo
bobele ndenge Nzambe alobi ósala, bomoni, na ntango wana nde
ozali yo moko ná Nzambe.
173 Sikawa bómikanisela, azalaki kokanisa. Na ye moko,
akomaki pe na suka mpenza. Nyonso oyo ye ayebáki, nyonso
oyo ye asosoláki, nyonso, akomaki na suka na yango. Esimbaki
te. Akotaki na kati ya likambo moko na epai oyo moto moko te
alingaki koyoka ye. Akómaki mokangami. Bomoni? Akotaki na
kati ya likambo moko, ete bazangi kondima bazalaki kondima
te. Bomoni eloko nalingi koloba? [Losambo balobi: “Amen.”—
N.D.E.] Mosala na ye ya koteya ezalaki lisusu na nguya te.
Bato bapesaki ye mokongo. Bazalaki kokipe ye na boloko
te. Mosala na ye elingaki kozala na litómba nini? Akokaki
ntango mosusu kotelema na bibende ya bolóko pe koteya bango;
bakoleka na bango nzela. Bomoni? Kasi akómaki mokangami.
Nzambe atikaki ye, mokangami, kino ntango makambo ekómaki
kotambola malamu. Alobaki: “Oyo nde moto na Ngai.” Nkembo!
Oyo kosuka mpemza!
174 Sukasuka, Nzambe ayaki epai na ye na bolóko na ye. Lokola
Polo, lokola baoyo nyonso batikali, Ayaki epai na ye. PeAsalelaki
likabo oyo Asíláki kopesa ye, mpo na kobimisa ye kuna. Ya
solo. Abimisaki ye na bolóko na ye. Asalaki nini? Kaka ntango
Abimisaki ye na bolóko na ye, bokonzi epesamelaki ye na
mokonzi, mokonzi na ye, kino ete afandaki na mopanzi na ye, ete
azalaki na nse na ye. Bazuaki ye longwa na bolóko pe bapesaki
ye bokonzi; na lolenge ete, nyonso oyo azalaki koloba, esengelaki
kosalema. Amen.
175 Na kati ya bolóko na ye, azalaki ntango nyonso
komikanisela, abotamaki na ntina moko. Akofandáká pembeni
na mokonzi. Bango nyonso bakofúkameláká ye. Emononeli na ye
nde eyebisaki ye bongo. Amen. Kasi liboso ete emononeli na ye
ékokisama na mobimba, esengelaki ákóma mokangami. Amen.
Na sima nde akómaki moyangeli. Pe ntango abimaki na bolóko
na ye, pe akómaki mokangami ya Liloba na Nzambe, na lolenge
ete akokaki koloba bobele makambo oyo Nzambe azalaki kotia
na monoko na ye mpo áloba, nde Nzambe akómaki kosala na
nzela na ye.
176 Bótala, Mose azalaki na nguya ya kokanga bankúmú ya Falo,
na mokano na ye moko. “Soki olobi na ngomba oyo: ‘Longwa

wana.’” Ah-ha, haha. Azalaki na nguya ya kokanga bankúmú
ya Falo. Ata soko bazalaki basungi, to bampaka, to ata bazalaki
ba—bantómá ya bikólo to bazalaki soko banani. Soki alobi:
“Nakangi yo,” bazalaki pe kokangama. Esukaki wana. Akokaki
kosala yango na liloba na ye moko, ndenge ye moko asepeli.
Amen. Nkembo na Nzambe!

Oh, natikali bobele na miníti soko misato, boye nakotosa
maloba na ngai.
177 Sikawa, tomoni, ete a—akómaki mokangami ya Nzambe,
longwa na kozala mokangami ya mokili. Longwa na…Polo,
ndenge moko. Mose pe, ndenge moko, longwa na kozala
mokangami ya makanisi na ye moko, kino na mokangami ya
Nzambe. Ntango abimaki, azalaki na nguya ya Nzambe. Pe
ntango akómaki Polo…Makanisi na Mose ye moko, ntango
asundolaki yango, pe alongolaki yango, akómaki mokangami ya
Liloba yaKlisto. Akómaki kokende bobele epai nyonso oyo…

Olobi: “Klisto?”
178 “Atalelaki nsoni ya Klisto lokola bomengo ya monene koleka
biloko ya Ezipito.” Bongo akómaki mokangami ya Klisto, kaka
lokola Polo akomaki.
179 Bomikanisela, bango nyonso misato bazalaki basakoli.
Bomoni? Basengelaki kolongola bangomakanisi na bangomoko,
mpo bákómabakangami yamokano pe ya banzela yaNzambe.
180 Boye tomikaniseli, sikawa, ete azalaki na nguya ya kokanga,
na liloba na ye moko. Azalaki na nguya ya kokangola, na liloba
na ye moko. Akokaki koloba: “Nakangoli yo, na nkombo ya
mokonzi na ngai.” Amen. Falo akómisaki Josephmwana na ye.
181 Klisto akómisaka baoyo ya Ye, bakangami ya bolingo, bana
na Ye. Pe Apesaka bango nguya, kaka oyo Ye azalaki na yango.
Santu Yoane 14:12: “Ye oyo akondimela Ngai,” bomoni, “misala
Nazali kosala, ye pe akosala yango. Akosala ata koleka oyo.”
Sikawa, mokangami ya bolingo ya Klisto apesamelaka nguya na
Mokonzi na ye, Oyo azali Klisto. Amen. “Solo Nalobi na bino,
soki bolobi na ngomba oyo: ‘Longwa wana,’ pe botii ntembe na
motema na bino te, kasi bondimi ete oyo bolobi ekokokisama, oyo
bolobi ekopesamela bino. Soki boumeli kati na Ngai, pe Liloba
na Ngai kati na bino; soki bolati ekanganelo na Ngai,” mpo ete
Ye ná Liloba na Ye bazali ndenge moko. “Na ebandeli ezalaki
Liloba, pe Liloba ezalaki elongo na Nzambe. Liloba ekómaki
nzoto pe efandaki elongo na biso. Ndenge moko lobi, lelo, pe
libela! Soki boumeli kati na Ngai,” ezali te awa pe kuna, “soki
boumeli kati na Ngai, pe Liloba na Ngai kati na bino; bósenge
oyo bolingi, to bóloba oyo bolingi, ekosalema mpo na bino.”
Azalaki na nguya.
182 Bótala, liboso ábima, basengelaki kobimisa ye libanda pe
kokókola ye. Basengelaki kokókola ye makambo mosusu liboso
ete ákutana na mokonzi na ye. Bomoni?

183 Oh, mbala mosusu Nzambe abimisaka bato na Ye ndenge
wana, pe akókolaka bango mwa mikano na bango, kotalisa
bango ete bakoki kosala oyo bango balingi kosala te. Boyebi
eloko nalingi koloba. Bazali te—bazali na bonsomi ya kosala oyo
balingi te. Liboso bázua bokonzi na mobimba nyonso pe bákóma
baómbo ya bolingo ya Klisto, basengeli kokókolama, bongo nde
bátalisama. Mbala mosusu Amemaka bango na biliki, mpo na
kosala yango, mpo na kokókola bango. Na sima nde kotalisa
bango, mopakolami yango, mpo na kokokisa ntina oyo Abongísá
mpo na bango. Bomoni eloko nalingi koloba?

Bandeko, tokómi na ntango ya suka.
184 Bómikanisela, makambo Ye asali, na bantango nyonso
mosusu. Asengelaka ntango nyonso kozua moto pe kokomisa ye
mokangami na Ye, asundoli makambo na ye moko. Asengelaki
kosundola makambo nyonso oyo ayebáká, kobosana nyonso oyo
ayekoláká, nyonso, mpo áyeba mokano ya Nzambe, pe álanda
Nzambe.
185 Akoki kolanda eloko moko te oyo moto asengeli kosala, ná
Nzambe, nambalamoko. Yango ekesani mingi, moko namosusu.
Akoki kokende na ésti pe na wésti na mbala moko te. Okoki
kokende na ngámbo ya mobali pe na ngámbo ya mwasi na mbala
moko te. Okoki kosalamalamu námabe nambalamoko te. Okoki
kolanda moto ná Nzambe na mbala moko te. Te, misie. To ozali
kolanda Nzambe, to ozali kolanda moto.
186 Na bongo, soki ozali kolanda Nzambe pe omipésá mobimba
naNzambe, boye okómimokangami yaNzambe yango, ya Liloba
yango, ya mokano yango. Ata soki nyonso mosusu elobi nini, yo
okómá mo—mokangami na Yango.
187 Bóyoka. Tozali na ntango ya suka. Pe nakoloba yango na
botosi pe limemia, wana miníti mibale to misato ya suka ezali
koleka. Bótala. Mpo na ngai, likambo Nzambe akosala pe
asengeli kosala, pe akosala na ntango oyo ya suka, ezali nde
kozua esalelo mpo na kobuka mbuma. Asengeli kozua esalelo,
mpo na kolongola matíti na mabelé. Mosali bilanga nyonso,
ntango akei kobuka mbuma, asengeli kozala na esalelo oyo
akobukela yango; asengeli kozala na líkwangola oyo epelá to
eloko moko boye, esalelo moko, mpo na kolongola mbuma. Pe
ntango ya kobuka mbuma ekoki.
188 Nzambe, simba biso na loboko na Yo. Kómisa biso basali
baómbo ya bolingo na Yo. Salela biso lokola bisalelo, mpo na
kopesa lisosoli na mokili oyo ya masumu, oyo elakelámá mabe,
oyo tozali kobika kati na yango lelo, ete Yesu Klisto azali ndenge
moko lobi, lelo pe libela.
189 Mpo na ngai moko, Nzambe, tika ete názala mokangami.
Soki bandeko na ngai nyonso baboyi ngai, soki baninga na ngai
nyonso baboyi ngai, nalingi kozala mokangami ya Yesu Klisto pe
ya Liloba na Ye, mpo nákangama na Liloba na Ye, na nzela na

Molimo Mosantu, komóna Molimo Mosantu kokokisa Liloba na
Nzambe na bilembo moko oyo Alobaki ete ekosalema. Nalingi
kozala mokangami ya Yesu Klisto.

Tóbondela.
190 Nazali komituna, na mpokwa oyo, wana tongumbi mitó, soki
mposa oyo tozalaka na yango, ya kokóma ndenge mosusu, to
ntango mosusu likambo moko tokoki kokanisa, ézala bolamu na
bisomoko, nazali komituna soki tokoki bobele kotiya yango te.
191 Nazali komituna soki elenge mobali moko awa, na mpokwa
ya lelo, atali nzinganzinga, alobi: “Nakozala, ntango nakokóma
mokóló, nakozala moto songolo-pakala.” Nazali komituna soki
okoki koyoka mokano ya Nzambe kokóta na bomoi na yo, pe
óloba: “Te, te. Ah-ha, ah-ah. Na—na…Bamposa na ngai ebúngi
sikawa. Na mwa mikolo oyo, Molimo Mosantu azali kolobela
ngai. Na—na—na—nalingi komipesa epai na Nzambe, kozala
esalelo ya kobukambuma na ntango oyo ya suka.”
192 Elenge mwasi moko, oyo akoki kozala na bamposa ya
kokómamwasi moko ya enzombo, to—to ntango mosusu kokóma
mwa mwana mwasi moko ya monzele, to ntango mosusu mokolo
moko ósala na Hollywood, na—nazali komituna soki olingi te
sikawa kotika mposa na yo Liboso na Nzambe pe na Liloba na
Ye, koyoka mbela ya Nzambe na bomoi na yo mpenza. Nzambe
ayebi nani yo ozali.
193 Nazali komituna soki motei moko akoki kozala awa
pembeni, to mosali moko oyo asalaka na lingomba. Nayaka awa
bobele ntango na ntango. Moto moko likolo na misato, na bato
bazali awa, na mpokwa oyo, na—nayebi bango te, kasi ngai…
na bato moke mpenza oyo bazali awa. Nazali komituna soki
moto ya lolenge wana akoki kozala awa, oyo akolinga koloba:
“Oyomoto moko alobi etali ngai te. Nakómi moómbo ya Nzambe
sikawa. Na—na—nakoteya Liloba na Ye, ata ndenge nini. Etali
ngai te soki, ebongiseli na—na ngai ebengani ngai, nakokangama
bobele na Liloba yango. Na—nakosala yango. Mokano na ngai
ezali mokano ya Nzambe. Mokano ya Nzambe ezali mokano na
ngai. Nakozala mokangami ya Yesu Klisto. Na ngolu pe lisungi
na Ye, nakosala yango.”
194 Bókanisa naino, wana togúmbi mitó. Bato boni bazali na
mposa wana, na mpokwa oyo? Tombola loboko. Ezali pe mposa
na ngai. Natiki nyonso. Wana togúmbi mitó sikawa, malembe
sikawa,wana bozali kokanisa sikawa,wana bozali kobondela.

Natiki nyonso,
Natiki nyonso,
Nyonso epai na Yo, Mobikisi na ngai
mopambolami,

Natiki nyonso.
Natik-…

195 Eútimpenza namotema? “Nalingi kozalamokangami.
Na…

Kamatá ngai, Nkolo. Mema ngai na ndako ya Moyemi
mbeki, na mpokwa oyo. Buka-buka ngai, pe pesa ngai lolenge
mosusu…?…”

…Epai na Yo, Mobikisi na ngai
mopambolami,

Natiki nyonso.
196 Tata na Likolo, wana loyembo ezali kokoba kobeta,
namonaki ete ezali litómba monene na ntango oyo, ete ná—
nákota na loyembo mpo násolola na Yo mwa moke. Wana bato
bazali kokanisa: “Natiki nyonso,” Tata, tika tósala yango, lokola
ete oyo nde libakú na biso ya suka mpo na kosala yango. Tika
ete tóyá na bosembo, tóyá na mesa ya Nkolo, ndenge ezaláká, na
bilamba ya peto, milimo ya peto, mikano ya peto, bamposa ya
peto, mpo tómipesa.
197 Tika ete Nzambe ázua Liloba na Ye, álatisa biso ekanganelo
ná Yango, Liloba na Nzambe. Pe tika ete Molimo Mosantu ázua
biso sikawa, wana tozali koyoka ekanganelo na mitema na biso
koningana: “Bandá nampokwa ya lelo, Nakokamata yo na liloba
na yo. Sikawa kokanisakamakanisi na yomoko te. Kanisaka nde
makanisi na Ngai. Kanisaka nde mokano na Ngai. Nakokamba
yo.”Nzambe, sala etemokomoko na biso ábikela yango.
198 Bilenge oyo bazali awa; mwasi ná mobali; bamosusu balingi
kokóma mwasi ná mobali. Mibali oyo bakóli bazali awa, oyo
bazali batei, basili koumela na nzela oyo. Pe, Nkolo, Ndeko
Neville ye oyo, ná ngai, tosili komata likolo mpenza na ebuteli
yango. Mikolo na biso ekomi ya kotánga sikawa. Kotambola
na biso ekomi na ekéngé mingi, koleka ndenge tozaláká kosala
yango. Tokómi kokeba na esika tokotia litámbé. Tozali lisusu
makolo konzo te, na ndenge ya nzoto oyo, ndenge tozaláká na
eleko moko. Kasi, Nkolo, wana tozali komona bomoi ya kufa
oyo ékokende na kosila, pe matámbe na biso moko te ekotiama
malamu soki Yo osimbi biso na loboko te.
199 Sikawa, Nzambe, Okolinga kokamata biso? Simba mitema
na biso pe mikano na biso na loboko na Yo Moko, pe tika ete
tókóma bakangami, na mpokwa ya lelo, ya Liloba, ya Klisto.
Tika ete tóbika bomoi ya búle awa. Tika ete basi oyo, bilenge basi
oyo, bilenge mibali oyo, bana mibali pe bana basi, bápesa bomoi
na bango, Nkolo. Pe tika ete mposa na bango ékóma mposa
ya kosalela Yesu Klisto. Pe tókóma bakangami ya ngolu pe ya
mokano ya Bonzambe na Ye. Kokisa yango, Nkolo.
200 Yango nde nyonso oyo nayebi kosala, Nkolo. Mwa biteni ya
maloba oyo, pe na—natii motema ete Okosangisa yango esika
moko, na ndenge ya malamu. Mpamba te, molunge ezali awa,
pe bato bazali na mposa ya koyoka, kasi molunge ezali mpenza
makasi. Pe mingi basengeli kozonga na ndako mpo na kokende

mosala na ntongo. Kasi tika ete mimboto wana éfanda bobele na
kati ya mitema na bango: “mokangami.”
201 Bázonga na ndako pe mobali áloba na mwasi na ye, ntango
bako…liboso ete bámiléngela mpo na kofukama pe kobondela,
na sima na nzanga oyo, to na mpokwa oyo, na mopanzi ya
mbeto, bátalana, báloba: “Molingami, olobi nini mpo na yango,
na mpokwa oyo? Tokómi mpenza bakangami ya Klisto pe ya
mokano naYe, to—to tozali kosala namokano na bisomoko?”
202 Tika ete bilenge mibali pe bilenge basi, bipai nyonso, koleka
mingi baoyo bayoki Liteya oyo, na mpokwa oyo, bámituna
motuna yango moko: “Nasepeli kokóma mokangami, kotika
bomoi na ngai moko?”
203 “Ye oyo akobatela bomoi na ye akobúngisa yango, kasi ye
oyo akobúngisa bomoi na ye mpo na Ngai akozua yango.” Tata,
toyebi oyo yango ezali: kokóma mokangami na Yo, kobúngisa
bamposa na biso moko pe oyo biso moko tolingi, mpo na kozua
oyo yaYo, bongo nde tozui Bomoi na Seko.Kokisa yango,Nkolo.
204 Likambo bobele moko oyo nayebi, ezali kotika yango sikawa
na maboko na Yo. Pe tika ete ébóta mbuma pe ébimisa bisalelo
ya minene—minene mpo na kobuka mbuka na mokolo na suka,
mibali pe basi, bana mibali pe bana basi, bamipesi mobimba na
mokano ya Nzambe, pe bakómi bakangami ya Yesu Klisto, ya
bolingo na Ye, bakangami na miniolólo ya bolingo ya Nzambe
mpo naKlisto. Tosengi yango na Nkombo na Ye.

Natiki nyonso,
Tótelema.

Natiki nyonso,
Nyonso epai na Yo, ngai…?…

205 Tózongela yango lisusu, wana tokangi miso pe totómboli
maboko.

Natiki nyonso,
Natiki nyonso,
Nyonso epai na Yo, Mobikisi na ngai
mopambolami,

Natiki nyonso.
206 Sikawa, soki tokoki kogúmba mitó, liboso ete tóyemba
loyembo ya bokabwani: Mema Nkombo Na Yesu, nakosenga
ete—ete Ndeko mobali oyo…nabosani nkombo na ye. Ndeko
mwasi oyo atatolaki mpo na emononeli ya molili oyo ezipaki
ye, oyo abikisamaki. Pe bomikanisela, ntango atalaki na sima,
ezipeli elongwaki. Kondima na ye nde esalaki yango. Okolinga
kosilisa liyangani na biso na libondeli, ndekomobali? Pe kosénga
mapamboli ya Nzambe likolo na biso. 

